
 

 

 

 

 

 

ᑐᓂᕐᕈᑎᒃᓴᐃᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐆᒧᖓ 

ᖃᐅᔨᒪᑎᑦᑎᔾᔪᑎᒃᓴᐅᓂᕐᒧᑦ: X ᐃᓱᒪᓕᐅᕈᑕᐅᔭᕆᐊᖃᕐᓂᕐᒧᑦ:   

 

ᐃᓱᒪᓘᑕᐅᓂᖅ: ᓄᑖᓂᒃ ᑕᒡᕙ ᑐᓴᒐᒃᓴᐃᑦ ᓄᓇᕗᒻᒥ ᐱᔾᔪᑎᖃᖅᑐᓂᒃ ᐃᓕᔭᐅᔪᒪᓂᖏᓐᓂᒃ ᓇᐹᖅᑐᖃᖏᑦᑐᕐᒥᐅᑦ 

ᑐᒃᑐᐃᑦ ᒪᓕᒐᖅᑎᒍᑦ ᐅᓗᕆᐊᓇᖅᑐᒦᓐᓂᕋᖅᑕᐅᖔᕐᓕᓗᑎᒃ ᐊᑐᕐᓗᒋᑦ ᑲᓇᑕᒥ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ 

ᒪᓕᒐᖏᑦ. 

 

 

ᖃᓄᖅ ᐱᕙᓪᓕᐊᓚᐅᕐᒪᖓᑦ:   

ᓇᓃᓐᓂᖏᓐᓂᒃ ᑎᒃᑯᐊᖅᑕᐅᓯᒪᓂᖏᑦ 

 ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᖏᓗᐊᓕᖅᑐᑦ ᐆᒪᔪᐃᑦ ᑲᓇᑕᒥ COSEWIC - ᑲᔅᐅᐃᒃᑯᑦ ᐃᓄᒃᑎᑐᑦ 

ᓇᐃᓈᕐᓗᒋᑦ, ᐊᕕᒃᑐᖅᑕᐅᓯᒪᓲᖑᕗᑦ ᑐᒃᑐᐃᑦ ᑲᓇᑕᒥ 12-ᖑᔪᓄᑦ “ᑎᒃᑯᐊᖅᑕᐅᓯᒪᓂᕋᖅᑕᐅᕙᒃᑐᓂᒃ” 

ᒪᓕᒃᑕᐅᕙᒃᑐᓂᒃ ᓇᓃᓲᖑᓂᖏᑦ, ᐊᐅᖕᒥᒍᑦ ᑎᒥᖏᓂᓗ ᐊᔾᔨᒌᖕᓂᖃᕐᓂᖏᓐᓂᒃ, ᑕᐅᑦᑐᖏᓐᓂᒃ, 

ᓇᒧᖓᐅᕙᖕᓂᖏᓐᓂᒃ, ᐱᐅᓯᖃᕐᓂᖏᓐᓂᒃ ᐊᒻᒪᓗ ᑕᐃᔅᓱᒪᓂᓂᑕᕐᓂᒃ ᐆᒪᔪᖏᑦ 

ᖃᓄᐃᓕᐅᓲᖑᔪᑐᖃᐅᕙᖕᓂᖏᓐᓂᒃ. 

 ᓇᔪᒐᕆᔭᐅᕙᒃᑐᑦ ᓇᐹᖅᑐᖃᖏᑦᑐᕐᒥᐅᑕᓄᑦ ᑐᒃᑐᓄᑦ ᑲᓇᑕᒥ ᐅᖓᕙᖅᓯᒪᑎᒋᕗᑦ ᑕᒃᐹᖓᑦ ᔪᑳᓐᒥᐅᑕᓂᒃ 

ᕿᑭᖅᑖᓗᖕᒧᑦ ᑎᑭᐅᒪᔪᓄᑦ, ᓂᒋᐊᓄᑦ ᓴᔅᑳᑦᓱᐊᓐᒧᑦ ᐊᒻᒪᓗ ᒫᓂᑑᐸᒧᑦ. 

 ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᐃᓚᖃᐳᑦ ᑕᒫᓂ 14-15-ᓂᒃ ᑐᒃᑐᖃᕐᕕᐅᕙᒃᑐᓂᒃ ᒪᑯᓂᖓ ᒪᓕᒃᑕᐅᓯᒪᔪᓂᒃ 

ᐱᑕᖃᓲᖑᔪᓂᒃ ᓄᓇᕗᒻᒥ: ᑐᒃᑑᔭᖅᑑᑉ, ᐃᓅᕕᐅᓪᓗ, ᖁᕐᓗᖅᑑᑉᓗ ᑐᒃᑐᖏᓐᓂᒃ, ᑭᖓᐅᑉ ᑐᒃᑐᖏᓐᓂᒃ, 

ᑎᑉᔭᓕᐅᑉ ᑐᒃᑐᖏᓐᓂᒃ, ᖃᒪᓂ’ᑐᐊᑉ ᑐᒃᑐᖏᓐᓂᒃ, ᑯᒑᓘᑉ ᑐᒃᑐᖏᓐᓂᒃ, ᐊᕼᐃᐊᑉ ᑐᒃᑐᖏᓐᓂᒃ, ᐊᕐᕕᖅᑑᖅ 

ᑐᒃᑐᖏᓐᓂᒃ, ᐅᒃᑯᓯᒃᓴᓕᐅᑉ ᑐᒃᑐᖏᓐᓂᒃ, ᓴᓪᓕᕐᒥ ᑐᒃᑐᖏᓐᓂᒃ ᐊᒻᒪᓗ ᕿᑭᖅᑖᓘᖕᒥ ᑐᒃᑐᖏᓐᓂᒃ. 

ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ 

 

ᒫᓐᓇᐅᓕᖅᑐᕐᓗ ᑕᐃᔅᓱᒪᓂᑐᖃᕐᓗ ᓇᔪᒐᕆᔭᐅᕙᖕᓂᖏᑦ 

ᓇᐹᖅᑐᖃᖏᑦᑐᕐᒥᐅᑕᓄᑦ ᑐᒃᑐᓄᑦ 



ᐆᒪᔪᐃᑦ ᐊᒥᓲᖏᓗᐊᓕᖅᑐᑦ ᐊᒻᒪᓗ ᐃᕝᕕᑦ  ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ– 2019 ᒫᔾᔨ 

ᖃᐅᔨᓴᖅᑕᐅᖃᑦᑕᕐᓂᖏᑦ ᐊᒻᒪᓗ ᐅᓗᕆᐊᓇᕈᑕᐅᕙᖕᓂᖏᑦ: 

 ᖃᓄᐃᓕᖓᓂᖏᓐᓄᑦ ᐊᒥᓲᖏᓗᐊᓕᖅᑐᑦ ᐆᒪᔪᐃᑦ ᑲᓇᑕᒥ ᑲᑎᒪᔨᕋᓛᖏᑦ, COSEWIC-ᑯᑦ - ᑳᔅᐅᐃᒃᑯᑦ 

ᓈᐃᓇᕐᓗᒋᑦ ᐃᓄᒃᑎᑐᑦ, ᖃᐅᔨᓴᖅᑕᐅᓚᐅᕋᒥᒃᑖᒃᑯᓄᖓ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᓐᓂᒃ, 

ᑐᑭᓕᐅᓕᓚᐅᖅᐳᑦ ᐅᓗᕆᐊᓇᖅᑐᒦᓕᕐᓂᖏᓐᓂᒃ ᑖᒃᑯᐊ ᐆᒪᔪᐃᑦ ᑕᒫᓂ ᓄᕕᐱᕆ 2016-ᖑᓚᐅᖅᑐᒥ.  

 ᐅᓗᕆᐊᓇᖅᑐᒦᓐᓂᕋᖅᑕᐅᓕᕌᖓᒥᒃ ᐆᒪᔪᐃᑦ ᓄᖑᓕᕈᓐᓇᖅᓯᓯᒪᓇᓱᒋᔭᐅᓕᕐᒪᑕ ᐃᓚᖏᑦ ᐱᔾᔪᑕᐅᔪᑦ 

ᐊᒥᓲᔪᓐᓃᕈᑕᐅᕙᓪᓕᐊᓗᐊᓕᕐᓂᖏᑦ ᖃᓄᐃᓕᐅᕈᑕᐅᒋᐊᓐᖏᑐᐊᕈᑎᒃ.  

 ᑕᒪᕐᒥᑲᓴᐃᑦ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᐊᖏᔪᐊᓗᖕᒥᒃ ᐊᒥᓲᔪᓐᓃᖅᐸᓪᓕᐊᓯᒪᓕᕐᒪᑕ ᑕᐃᒪᖓ 1990-

ᖏᓐᓂᒃ ᐊᕐᕋᒎᓚᐅᖅᓯᒪᔪᓂᒃ ᐱᒋᐊᖅᓱᑎᒃ. ᒪᕐᕈᐃᓐᓇᐅᓕᖅᓱᑎᒃ ᑐᒃᑐᖃᕐᕕᐅᓂᖏᑦ 

ᐊᒥᓱᕈᖅᐸᓪᓕᐊᔪᑑᓪᓕᖅᑎᓪᓗᒋᑦ. ᓇᓂᑐᐃᓐᓇᖅ ᑲᓇᑕᒥ, ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ 

ᐊᒥᓲᔪᓐᓃᖅᐹᓪᓕᐊᖕᒪᑕ ᑕᒪᓃᑉᐸᓚᐅᖅᑐᓂ ᐊᒥᓲᓂᖏᑦ 2 ᒥᓕᔭᓐᖏᓐᓂ 1990-ᑦ ᐊᕐᕋᒍᐃᑦ 

ᐱᒋᐊᓕᓵᕐᓂᖏᓐᓂᒃ, ᐃᒪᓐᓇᐃᓕᖓᓕᖅᓱᑎᒃ ᑕᒫᓂ 800,000-ᖏᓐᓂ ᐊᕐᕋᒍᒥ 2016-ᒥ.  

ᐊᒥᓲᔪᓐᓂᖅᓯᒪᓂᖏᑦ ᓇᓚᐅᑦᑖᖅᑕᐅᓯᒪᔪᑦ ᑕᒫᓃᓐᓂᖅ 56% ᐳᓴᓐᑎᒦᓕᕐᓂᖅ, ᐱᖓᓱᐃᖅᑕᖅᓯᒪᔪᓂᒃ 

ᕿᑐᕐᖏᐅᖅᐸᓪᓕᐊᓯᒪᓂᖏᓐᓂᒃ ᑭᖑᕚᖏᓐᓄᑦ ᑎᑭᐅᒪᔪᓂᒃ (ᐊᑯᓐᓂᖏᓐᓂ ᐊᑯᓂᐅᓂᓕᖕᒥᒃ ᐊᕐᕋᒍᓂᒃ 

1989-ᒥᒃ ᑕᐃᑯᖓ 2016-ᒧᑦ).   

 ᓴᕿᐅᔪᖃᖅᐳᖅ ᑕᒪᐃᓐᓂᒃ ᓄᓇᓕᖕᓂᒃ ᐃᓄᖕᓂᒃ ᖃᐅᔨᓴᖅᑕᐅᓯᒪᓕᖅᑐᓂᒡᓗ ᐃᓱᒪᓇᖅᓯᔪᓂᒃ ᑕᒪᕐᒥᑲᓴᐃᑦ 

ᑐᒃᑐᖃᕐᕕᐅᕙᖕᖏᓂᖏᑦ ᐱᐅᓯᑐᖃᕐᒥᒍᑦ ᐊᒥᓲᔪᓐᓃᖅᓯᒪᓲᖑᓂᖏᓐᓂᒃ ᐊᒥᓱᕈᒃᑲᓐᓂᓲᖑᓪᓗᑎᒡᓗ, 

ᑭᓯᐊᓂᓕ, ᐊᑐᐃᓐᓇᐅᔪᑦ ᖃᐅᔨᒪᔭᐅᓕᖅᑐᑦ ᒫᓐᓇᐅᔪᖅ ᓇᓗᓇᐃᔭᐃᓯᒪᖏᓚᑦ ᕿᓚᒥᐅᔪᓐᓇᖅᑐᓂᒃ 

ᐊᒥᓱᕈᖅᐸᓪᓕᐊᒃᑲᓐᓂᕈᓐᓇᕐᓂᖏᓐᓂᒃ.  

 ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᐊᖑᒪᕗᑦ ᒪᓕᒐᕆᔭᐅᔪᓂᒃ ᐃᓕᑕᕆᔭᐅᓯᒪᔪᖃᕆᐊᖃᓲᖑᓂᖅ 

ᓄᖑᓕᕐᓂᕋᖅᑕᐅᔭᕆᐊᖃᕐᓂᕐᒥᒃ, ᐱᔾᔪᑕᐅᓗᑎᒃ ᐊᒥᓲᔪᓃᖅᓯᒪᑎᒋᓂᖏᑦ ᐃᒪᓐᓇᑎᒋ ᐅᖓᑖᓂᒃ ≥50%, 

ᐳᓴᓐᑎᖏᓃᓕᕋᖓᒥᒃ ᐊᑐᖅᑕᐅᕙᖕᒪᑕ, ᑭᓯᐊᓂ ᐱᒻᒪᕆᐅᖏᓂᖅᓴᐅᒐᓛᒃᑐᒥᒃ ᑕᐃᔭᐅᓂᕐᒥᒃ ᐊᑐᖁᔨᕗᑦ, 

ᐅᓗᕆᐊᓇᖅᑐᒦᓕᕐᓂᕋᐃᔪᓐᓇᕐᓂᕐᒥᒃ ᐊᑐᖅᑕᐅᖔᖁᔨᓕᖅᓱᑎᒃ, ᐱᔾᔪᑕᐅᓗᑎᒃ ᑕᒪᐃᓐᓂ, ᑖᒪᒃᑯᐊ ᑐᒃᑐᐃᑦ 

ᐱᑕᖃᕈᓐᓃᑦᓯᐊᒻᒪᕆᖕᓂᐊᖅᑐᔮᖏᓐᓂᖏᓐᓄᑦ ᓱᓕ ᒫᓐᓇᐅᔪᖅ. 

 ᐅᓗᕆᐊᓇᕈᑕᐅᔪᑦ ᒪᑯᓂᖓ ᐃᓚᖃᕈᓐᓇᖅᐳᑦ: 

o ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᒃ ᐊᒃᑐᖅᑕᐅᓯᒪᓂᖏᓐᓄᓪᓗ ᐱᕈᖅᓯᒪᔪᑦ ᐊᑐᐃᓐᓇᐅᔪᓐᓇᕐᓂᖏᑦ, 

ᓂᕿᒃᓴᖅᓯᐊᕆᔭᐅᕙᖕᓂᖏᓐᓄᑦ ᐆᒪᔪᓄᑦ, ᑯᒪᖃᓲᖑᓂᖏᓐᓄᓪᓗ, ᐋᓐᓂᐊᓕᕈᑕᐅᕙᒃᑐᓄᓪᓗ 

ᐱᑕᖃᕐᓂᖏᓐᓄᑦ. 

o ᐊᖏᔫᑎᓂᒃ ᓄᓇᐃᑦ ᓇᔪᒐᕆᕙᒃᑕᖏᑦ ᐅᔭᕋᖕᓂᐊᒐᒃᓴᖅᓯᐅᕐᕕᐅᕙᖕᓂᖏᓐᓄᑦ ᐊᒻᒪᓗ 

ᓴᓇᕝᕕᐅᖃᑦᑕᕐᓂᖏᓐᓄᑦ ᐊᖏᔪᓂᒃ ᐱᕙᓪᓕᐊᔾᔪᑕᐅᓇᓱᒃᑐᓂᒃ. 

o ᓱᕋᑦᑎᖅᑕᐅᕙᖕᓂᖏᓐᓄᑦ ᓇᔪᒐᕆᕙᖏᑦ ᓄᓇᐃᑦ ᐃᑯᐊᓪᓚᕕᐅᔪᖃᓲᖑᓂᖏᓐᓂ ᐅᑭᐅᖑᓂᖓᓂ 

ᐊᒻᒪᓗ ᐃᓄᖃᖅᐸᓪᓕᐊᑐᐃᓐᓇᕐᓂᖏᓐᓄᑦ ᓄᓇᖏᑦ 

o ᓱᕈᕐᓇᖅᑐᖃᕐᓂᕐᒧᑦ 

o ᐃᓅᔾᔪᑎᒃᓴᓂᒃ ᑐᒃᑐᓯᐅᕐᕕᐅᕙᖕᓂᖏᓐᓄᑦ ᐊᒻᒪᓗ ᐊᑭᓖᕙᒃᑐᓂᒃ ᑐᒃᑐᓯᐅᕈᔾᔨᕙᖕᓂᕐᒧᑦ 

ᐱᒻᒪᕆᐊᓗᖕᓂᒃ ᑐᖁᕋᐃᓗᑕᐅᕙᖕᒪᑕ.  

 

 

  



ᐆᒪᔪᐃᑦ ᐊᒥᓲᖏᓗᐊᓕᖅᑐᑦ ᐊᒻᒪᓗ ᐃᕝᕕᑦ  ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ– 2019 ᒫᔾᔨ 

ᑐᒃᑐᖃᕐᕖᑦ ᐊᕕᒃᑐᖅᓯᒪᓂᖏᓐᓂ ᓄᓇᕗᒻᒥ: 

ᑐᒃᑐᖃᕐᕖᑦ 

ᑐᒃᑑᔭᖅᑑᑉ

,ᐃᓅᕕᐅᑉ, 

ᖁᕐᓗᖅᑑᑉ 

ᕿᖓᐅᑦ ᑎᑉᔭᓕᐅᑉ/ 

ᐊᕼᐃᐊᑉ1 

ᖃᒪᓂ’ᑦᑐᐊᑉ ᑯᒑᓘᑉ 

ᐅᒃᑯᓯᒃᓴ-

ᔭᐅᑉᓗ 

ᐊᕐᕕᖅᑑᑉ ᓴᓪᓕᐅᑉ2 ᕿᑭᖅᑖᓘᑉ3 

ᐊᒥᓱᕈᕆᐊᖅᑐᑦ / 

ᐊᒥᓲᔪᓐᓂᖅᑐᑦ 

 

ᑭᖑᓪᓕᖅᐸᑦ 

ᖃᐅᔨᓴᖅᑕᐃᑦ 

ᐅᓂᒃᑳᓕᐊᖏᑦ 

ᑲᑎᒪᔨᕋᓛᑦ 

ᖃᓄᐃᓕᖓᓂᖏᓐ

ᓄᑦ ᐊᒥᓲᖏᓗᐊᓕ-

ᖅᑐᑦ ᐆᒪᔪᐃᑦ 

ᑲᓇᑕᒥ COSEWIC-

ᑯᑦ 

 

ᐊᒥᓲᓛᖑᔪᑦ 

ᑕᑯᔭᐅᓯᒪᔪᑦ 

ᓈᓴᖅᑕᐅᔪᓂ 

- 89% 

ᐳᓴᓐᑎᑦ 

 

 

 

 

38,592 

(2015) 

 

 

 

 

 

114,472   

(2010) 

-96% 

ᐳᓴᓐᑎᑦ 

 

 

 

 

19,769 

(2015) 

 

 

 

 

 

472,000 

(1986) 

ᑲᑕᒃᓯᒪᔪᑦ 

 

 

 

 

 

195,529 

(2011) 

 

 

 

 

 

ᑎᑉᔭᓕᒃ 

(1995): 

276,000 

ᐊᕼᐃᐊᖅ 

(1996): 

200,000 

-4% ᐳᓴᓐᑎᑦ 

 

 

 

 

 

264,661 

(2014) 

 

 

 

 

 

495,000 

(1994) 

ᐊᑐᖏᑦᑐᑦ 

 

 

 

 

 

41,000 

(2002) 

 

 

 

 

 

41,000 

(2002) 

ᐊᑐᖏᑦᑐᑦ 

 

 

 

 

 

6,658 

(1995) 

 

 

 

 

 

6,658 

(1995) 

+113% 

ᐳᓴᓐᑎᑦ 

 

 

 

 

12,297 

(2015) 

 

 

 

 

 

30,381 

(1997) 

-98%  

ᐳᓴᓐᑎᑦ 

 

 

 

 

4,856 

(2014) 

 

 

 

 

 

235,000 

(1991) 

1. ᑎᑉᔭᓕᒥᓗ ᐊᕼᐃᐊᖅᒥᓗ ᑐᒃᑐᐃᑦ ᐊᑕᐅᓯᐅᔪᑎᑐᑦ ᐃᓕᑕᕆᔭᐅᓚᐅᖅᑐᑦ ᐊᕐᕋᒍᒥ 2011. 

2. ᐃᓚᖓᑦ ᒪᕐᕈᐃᓐᓈᖕᓂ ᑐᒃᑐᖃᕐᕕᐅᔫᖕᓂ ᐊᒥᓱᕈᖅᐸᓪᓕᐊᔫᒃ ᑲᓇᑕᓕᒫᒥ. 

3. ᓇᓗᓇᖅᑐᑲᓪᓚᒻᒪᕇᑦ ᐊᒥᓲᓂᖏᓐᓂᒃ ᓇᓚᐅᑦᑖᖅᑕᐅᓯᒪᔪᑦ ᖃᓄᐃᓕᕙᓪᓕᐊᓂᖏᓐᓂᓗ.  

 

 

ᖃᓄᐃᓕᖓᓕᕈᑕᐅᔪᓐᓇᕐᓂᖏᑦ ᒪᓕᒐᖅᑎᒍᑦ ᐃᓕᔭᐅᒍᑎᒃ: 

 

 ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᐃᓕᔭᐅᒍᑎᒃ ᑲᓇᑕᐅᑉ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᖅᑎᒍᑦ 

ᑲᓇᑕᓕᒫᒥ ᐊᒥᓱᕈᖅᓰᔾᔪᑎᒃᓴᓂᒃ ᖃᓄᐃᓕᐅᕈᑎᒃᓴᓂᒃᑕᐅᓯᒪᔭᕆᐊᖃᕐᓂᐊᖅᐳᑦ ᑎᑎᕋᖅᓯᒪᔪᓂᒃ. ᐊᑐᓂ 

ᐱᑕᖃᕆᐊᓖᑦ ᑐᒃᑐᖃᕐᕕᐅᔪᓄᑦ ᐃᖕᒥᖒᖓᔪᒥᒃ ᐃᓱᒪᒃᓴᖅᓯᐅᕈᑕᐅᔭᕆᐊᖃᕋᔭᖅᐳᑦ ᑕᐃᒃᑯᓇᓂ ᑲᓇᑕᓕᒫᒥ 

ᐊᒥᓱᕈᖅᓰᓂᕐᒧᑦ ᖃᓄᐃᓕᐅᕈᑎᒃᓴᓂᒃᑕᐅᓇᔭᖅᑐᓂ.  

 ᐱᑕᖃᕆᐊᖃᒻᒪᕆᒃᑐᑦ ᓇᔪᖅᑕᐅᕝᕕᒃᓴᐃᑦ ᑐᒃᑐᓄᑦ ᐃᓕᑕᕆᔭᐅᓯᒪᔭᕆᐊᖃᕐᓂᐊᖅᑐᑦ ᐊᔪᕐᓇᖏᓐᓂᓕᒫᒃᑯᑦ 

ᑕᐃᒃᑯᐊᓗ ᑲᓇᑕᒥᐅᓂ ᐆᒪᔪᓕᕆᔩᑦ ᐱᔨᑦᑎᕋᐃᔨᖏᑦ ᐱᓕᕆᖃᕐᓂᐊᖅᑐᑦ ᐃᓚᒋᔭᕆᐊᖃᖅᑕᖏᓐᓂᒃ 

ᓇᓂᓯᓇᓱᖕᓂᕐᒧᑦ ᐱᐅᓂᖅᐹᖑᔪᓐᓇᖅᑐᓂᒃ ᓴᐳᓐᓂᐊᕈᑎᒃᓴᕆᔭᐅᓂᐊᖅᑐᓂᒃ ᖃᓄᐃᓕᐅᖅᑎᑦᑎᑕᐃᓕᒪᓗᑎᒃ 

ᓱᕋᖅᑎᕆᓗᑕᐅᔪᓐᓇᖅᑐᓂᒃ. ᐱᑕᖃᕆᐊᖃᒻᒪᕆᒃᑐᑦ ᑐᒃᑐᓄᑦ ᓇᔪᒐᕆᔭᐅᔪᒃᓴᐃᑦ ᐊᑐᖅᑕᐅᔪᓐᓇᕐᒪᑕ 

ᓴᐳᓐᓂᐊᕐᕕᐅᓂᕐᒧᑦ ᑐᒃᑐᓄᑦ ᓄᕐᕆᕕᑐᖏᓐᓂᒃ, ᐅᖓᓯᒃᑐᒧᑦ ᓅᑉᐸᓪᓕᐊᓂᖏᓐᓄᑦ ᓇᐅᒃᑰᕐᕕᒋᒐᔪᒃᑕᖏᓐᓂᒃ, 

ᐊᓯᖏᓐᓂᒡᓗ ᓄᓇᐃᑦ ᐊᑐᖅᑕᐅᔪᒻᒪᕆᐅᕙᖕᓂᖏᓐᓂᒃ ᑐᒃᑐᓄᑦ.  

 ᐊᔪᕐᓇᖅᑎᑕᐅᓂᖏᑦ ᑐᖂᑎᔪᓐᓇᕐᓂᖅ, ᐋᓐᓂᖅᓯᔪᓐᓇᕐᓂᕐᓗᓐᓃᑦ ᓇᐹᖅᑐᖃᖏᑦᑐᕐᒥᐅᑕᓂᒃ ᑐᒃᑐᓂᒃ 

ᒪᓕᒐᕆᔭᐅᑲᐅᑎᒋᓕᕐᓂᐊᖅᑐᑦ ᑲᓇᑕᓕᒫᒥ ᒥᖑᐃᖅᓯᕐᕕᖕᒥ, ᐆᒪᔪᖃᕐᕕᐅᑎᑕᐅᔪᓂ ᐊᒻᒪᓗ ᐆᒪᔪᓂᒃ 

ᐊᐅᓚᑦᑎᕕᐅᑎᑕᐅᔪᓂ. ᑕᒪᒃᑯᐊ ᐊᔪᕐᓇᖅᑎᑕᐅᓂᖏᑦ ᐊᑐᕈᓐᓇᔾᔮᖏᓚᑦ ᐃᓄᖕᓄᑦ ᐊᖑᓇᓱᒍᓐᓇᕐᓂᖏᓐᓄᑦ 

ᒪᓕᒃᑕᐅᓯᒪᔭᕆᐊᖃᕋᒥᒃ ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑏᑦ.  

 ᑲᓇᑕᐅᑉ ᒐᕙᒪᒃᑯᖏᓐᓄᑦ ᑮᓇᐅᔭᒃᓴᓂᑕᐅᕙᒃᑐᑦᓲᕐᓗ ᑕᐃᒃᑯᐊ ᓄᓇᖃᖅᑐᑐᖃᐅᔪᓄᑦ ᑮᓇᐅᔭᒃᓴᐃᑦ 

ᐆᒪᔪᓕᕆᓂᕐᒧᑦ ᐊᒥᓲᖏᓗᐊᓕᖅᑐᓂᒃ ᐆᒪᔪᓂᒃ ᐊᑐᐃᓐᓇᐅᕙᒃᐳᑦ ᐃᑲᔫᑕᐅᓂᕐᒧᑦ ᒪᓕᒐᖅᑎᒍᑦ 

ᐃᓕᑕᕆᔭᐅᓯᒪᓕᖅᑐᓂᒃ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᖅᑎᒍᑦ.  



ᐆᒪᔪᐃᑦ ᐊᒥᓲᖏᓗᐊᓕᖅᑐᑦ ᐊᒻᒪᓗ ᐃᕝᕕᑦ  ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ– 2019 ᒫᔾᔨ 

ᑐᑭᓯᓂᐊᕈᑕᐅᕙᖕᓂᖏᑦ ᐃᓕᔭᐅᖁᔨᓂᕐᒧᑦ ᒪᓕᒐᕐᓄᑦ: 

 ᑐᑭᓯᓂᐊᕈᑎᒃᓴᐃᑦ ᑐᔫᑕᐅᕙᒃᑐᑦ ᑐᔪᖅᑕᐅᓚᐅᖅᑐᑦ ᑎᑎᖃᕐᓂᐊᕐᕕᒃᑰᖅᑎᑕᐅᓪᓗᑎᒃ ᐊᒻᒪᓗ ᖃᕆᑕᐅᔭᒃᑯᑦ 

ᑎᑎᖃᖅᑖᑲᐅᑎᒋᕕᒃᑯᑦ, ᑕᒪᒃᑯᓄᖓ 22-ᖑᔪᓄᑦ ᓄᓇᕗᒻᒥ ᓄᓇᓕᖕᓄᑦ, ᑐᒃᑐᖃᕐᕕᓕᖕᓄᑦ, 

ᑐᔪᖅᑕᐅᓚᐅᖅᓱᑎᒃ ᔭᓄᐊᕆ 2018-ᖑᑎᓪᓗᒍ. ᑎᑎᖃᐃᑦ ᒪᑯᓂᖓ ᐃᓚᖃᖅᐳᑦ: ᑎᑎᖃᒥᒃ, ᓱᓕᔪᓂᒃ 

ᖃᐅᔨᒪᑎᑦᑎᒍᑎᒃᓴᓂᒃ, ᑕᑯᓈᒐᒃᓴᓂᒃ ᐊᑕᐅᓯᕐᒥᒃ ᑕᑯᓐᓈᒐᒃᓴᒥᒃ ᐊᒻᒪᓗ ᐊᐱᖁᑎᒃᓴᓂᒃ. ᑕᒪᕐᒥᒃ 

ᐃᓄᒃᑎᑑᖓᕗᑦ ᖃᓪᓗᓈᑎᑐᓪᓗ.  

 ᑐᑭᓯᒋᐊᕈᑕᐅᓂᕐᒧᑦ ᐅᖄᓚᕕᐅᓚᐅᕆᕗᑦ ᐊᖑᓇᓱᒃᑎᑦ ᑲᑐᔾᔨᖃᑎᒌᖏᑦ, ᑕᒫᖓᑦ ᔭᓄᐊᕆᒥᒃ ᐄᐳᒧᑦ 

ᑎᑭᓪᓗᒍ 2018-ᒥ.  

 ᓇᖕᒥᓂᖅ ᐃᓄᐃᑦ ᑐᑭᓯᓂᐊᕐᕕᐅᖃᑕᕆᐊᓕᓚᐅᖅᐳᑦ ᐃᓕᒋᔭᐅᖁᔭᐅᓂᖏᓐᓂᒃ ᒪᓕᒐᖅᑎᒍᑦ 

ᐱᒋᐊᓚᐅᖅᑐᓂᒃ ᔭᓄᐊᕆ 2018-ᒥ.  

 

 

ᑲᑎᒪᕕᒃ 

  

ᐃᓄᓕᒫᑦ ᐃᖕᒥᒍᑦ 

ᐊᖑᓇᓱᒃᑎᑦ 

ᑲᑎᒪᔨᖏᓐᓂ 

ᑲᑎᒪᔨᒐᓴᐃᑦ ᐊᓯᖏᑦ ᐃᖃᓇᐃᔭᖅᑎᒋᔭᐃᑦ ᐊᓯᖏᓐᓂᒃ 

ᑎᒥᖁᑎᖏᔭᐅᔪᓂᒃ ᐃᓚᐅᓂᖏᓐ 

ᑲᑎᕕᒋᓚᐅᖅᑕᖏ 

ᐆᒪᔪᓕᕆᔨᕐ

ᔪᐊᒃᑯᑦ 

ᓄᓇᕗᑦ 

ᒐᕙᒪᐃᑦ 

ᐊᓯᖏᑦ 

ᐃᖃᓗᒃᑐᑦᓯᐊᖅ ᐄ ᐄ ᐃᖃᓗᒃᑐᑦᑎᐊᑉ 

ᐊᖑᓇᓱᒃᑎᑦ, 

ᐅᒥᖕᒪᖅᑑᑉ 

ᐊᖑᓇᓱᒃᑎᑦ, ᐴᓐᓴᐃᑦ 

ᐊᖑᓇᓱᒃᑎᑦ 

ᐋᒃᑲ ᐋᒃᑲ ᕿᑎᖅᒥᐅᑦ 

ᐊᖑᓇᓱᒃᑏᑦ 

ᑲᑎᒪᔨᖏᑦ 

ᕕᕗᐊᕆ 26, 

2018 

ᖁᕐᓗᖅᑐᖅ ᐋᒃᑲ ᐄ ᖁᕐᓗᖅᑑᑉ 

ᐊᖑᓇᓱᒃᑎᑦ 

ᐋᒃᑲ ᐄ ᕿᑎᖅᒥᐅᑦ 

ᐊᖑᓇᓱᒃᑏᑦ 

ᑲᑎᒪᔨᖏᑦ 

ᕕᕗᐊᕆ 27, 

2018 

ᐅᖅᓱᖅᑑᖅ ᐋᒃᑲ ᐄ ᐅᖅᓱᖅᑑᑉ 

ᐊᖑᓇᓱᒃᑎᑦ 

ᐋᒃᑲ ᐋᒃᑲ   ᒫᔾᔨ 1, 2018 

ᑯᒑᕐᕈᒃ ᐋᒃᑲ ᐄ ᖁᕋᐃᕈᕐᔪᐊᑉ 

ᐊᖑᓇᓱᒃᑎᑦ 

ᐋᒃᑲ ᐋᒃᑲ   ᒫᔾᔨ 2, 2018 

ᑲᖏᖅᖠᓂᖅ ᐋᒃᑲ ᐄ ᑲᖏᖅᖠᓂᐅᑉ 

ᐊᖑᓇᓱᒃᑎᑦ 

ᐋᒃᑲ ᐋᒃᑲ ᑐᓐᖓᕕᒃᑯᑦ ᒫᔾᔨ 5, 2018 

ᐊᕐᕕᐊᑦ ᐋᒃᑲ ᐄ ᐊᕐᕕᐊᑉ ᐊᖑᓇᓱᒃᑎᑦ ᐋᒃᑲ ᐄ   ᒫᔾᔨ 7, 2018 

ᑎᑭᕋᕐᔪᐊᖅ ᐋᒃᑲ ᐄ ᐃᓴᑎᑯᑦ ᐊᖑᓇᓱᒃᑎᑦ ᐋᒃᑲ ᐋᒃᑲ   ᒫᔾᔨ 6, 2018 

ᑕᓗᕐᔪᐊᑦ     ᑕᓗᑉᔪᐊᑉ 

ᐊᖑᓇᓱᒃᑎᑦ 

      ᑐᑭᓯᓇᕈᒫᖅᐳᖅ 

ᖃᒪᓂ’ᑐᐊᖅ ᐋᒃᑲ ᐄ ᖃᒪᓂ’ᑐᐊᑉ 

ᐊᖑᓇᓱᒃᑎᑦ 

ᐋᒃᑲ ᐄ   ᒫᔾᔨ 8, 2018 

ᐃᒡᓗᓕᒑᕐᔪᒃ ᐋᒃᑲ ᐄ ᐊᕿᒡᒋᖅ 

ᐊᖑᓇᓱᒃᑎᑦ 

ᐋᒃᑲ ᐄ   ᒫᔾᔨ 9, 2018 

ᕿᑭᖅᑕᕐᔪᐊᖅ ᐄ ᐄ ᓇᑦᑎᕙᒃ ᐊᖑᓇᓱᒃᑎᑦ ᐄ ᐋᒃᑲ   ᐊᒃᑑᐱᕆ 23-24, 

2018 

ᐸᓐᓂᖅᑑᖅ ᐄ ᐄ ᐸᓐᓂᖅᑑᑉ 

ᐊᖑᓇᓱᒃᑎᑦ 

ᐋᒃᑲ ᐋᒃᑲ   ᑎᓯᐱᕆ 3, 2018 



ᐆᒪᔪᐃᑦ ᐊᒥᓲᖏᓗᐊᓕᖅᑐᑦ ᐊᒻᒪᓗ ᐃᕝᕕᑦ  ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ– 2019 ᒫᔾᔨ 

ᐃᖃᓗᐃᑦ ᐋᒃᑲ ᐄ ᐊᒪᕈᒃᑯᑦ ᐊᖑᓇᓱᒃᑎᑦ ᐄ ᐋᒃᑲ   ᐊᒃᑑᐱᕆ 22, 

2018 

ᐃᒡᓗᓕᒃ ᐄ ᐋᒃᑲ ᐃᒡᓗᓕᐅᑉ 

ᐊᖑᓇᓱᒃᑎᑦ 

ᐋᒃᑲ ᐄ   ᓯᑎᐱᕆ 25, 

2018 

ᓴᓂᕋᔭᒃ ᐄ ᐄ ᓴᓂᕋᔭᐅᑉ 

ᐊᖑᓇᓱᒃᑎᑦ 

ᐋᒃᑲ  ᐋᒃᑲ   ᓯᑎᐱᕆ 26, 

2018 

ᓇᐅᔮᑦ ᐄ ᐋᒃᑲ ᐊᕐᕕᒃᑯᑦ ᐊᖑᓇᓱᒃᑎᑦ ᐋᒃᑲ ᐄ   ᓯᑎᐱᕆ 27, 

2018 

ᓴᓪᓕᖅ ᐄ ᐄ ᐊᐃᕖᑦ ᐊᖑᓇᓱᒃᑎᑦ ᐄ ᐋᒃᑲ   ᔭᓄᐊᕆ 22, 

2019 

ᑭᓐᖓᐃᑦ ᐄ ᐄ ᐊᐃᕕᖅ 

ᐊᖑᓇᓱᒃᑎᖏᑦ 

ᐄ ᐋᒃᑲ   ᔭᓄᐊᕆ 23, 

2019 

ᑭᒻᒥᔪᑦ ᐄ ᐄ ᒪᔪᖃᓕᒃᑯᑦ 

ᐊᖑᓇᓱᒃᑎᑦ 

ᐄ ᐋᒃᑲ   ᔭᓄᐊᕆ 24, 

2019 

ᐃᒃᐱᐊᔪᒃ ᐄ ᐋᒃᑲ ᐃᒃᐱᐊᕐᔫᑉ 

ᐊᖑᓇᓱᒃᑎᑦ 

ᐄ ᐋᒃᑲ   ᐊᒃᑑᐱᕆ 16, 

2018 

ᒥᑦᑎᒪᑕᓕᒃ ᐄ ᐋᒃᑲ ᒥᑦᒪᑕᓕᐅᑉ 

ᐊᖑᓇᓱᒃᑎᑦ 

ᐄ ᐄ   ᐊᒃᑑᐱᕆ 17, 

2018 

ᑲᖏᖅᑐᒑᐱᒃ ᐄ ᐄ ᓇᖕᒪᐅᑕᒃᑯᑦ 

ᐊᖑᓇᓱᒃᑎᑦ 

ᐄ ᐋᒃᑲ   ᐊᒃᑑᐱᕆ 18, 

2018 

 

ᑐᓴᒐᒃᓴᓪᓗᐊᑕᐃᑦ ᑲᑎᒪᓚᐅᕐᓂᖏᓐᓂ: 

ᐊᒥᓱᑦ ᓄᓇᓖᑦ ᐊᖑᓇᓱᒃᑏᓪᓗ ᑲᑐᔾᔨᖃᑎᒌᖏᑦ ᐅᖃᐅᓯᖃᓚᐅᖅᑐᑦ ᐃᓱᒪᓘᑎᒋᔭᒥᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐊᑐᖅᑕᐅᖏᓗᐊᕐᓂᖏᓐᓂᒃ ᖃᐅᔨᓴᖅᑕᐅᓕᕌᖓᒥᒃ ᖃᓄᐃᓕᐅᕈᑕᐅᔪᒪᓂᖏᓐᓂ ᐅᒪᔪᐃᑦ, ᐊᒻᒪᓗ 

ᐃᓚᐅᓂᖅᓴᐅᖃᑦᑕᕈᒪᓪᓗᑎᒃ ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐊᒥᓲᖏᓗᐊᓕᖅᑐᑦ ᐆᒪᔪᐃᑦ ᑲᓇᑕᒥ COSEWIC-

ᑯᑦ-ᑳᔅᐅᐃᒃᑯᑦ ᓇᐃᓈᕐᓗᒋᑦ ᐃᓄᒃᑎᑐᑦ ᖃᐅᔨᓴᕐᓂᖏᓐᓂᒃ ᐱᓕᕆᓂᖏᓐᓂ. ᑲᓇᑕᒥᐅᑦ ᐆᒪᔪᓕᕆᔨᖏᑦ ᐊᐱᕆᓯᒪᔪᑦ 

COSEWIC-ᑯᓐᓂᒃ ᑳᔅᐅᐃᒃᑯᓂᒃ ᐃᓚᐅᑎᑦᑎᖃᑦᑕᖁᔨᓂᖅ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ 

ᕿᒥᕐᕈᐊᖅᑕᐅᕙᓪᓕᐊᓂᐊᓕᕋᖓᒥᒃ ᐆᒪᔪᐃᑦ ᒪᓕᒐᖅᑎᒍᑦ ᖃᓄᐃᓕᖓᓂᖏᓐᓂᒃ ᖃᐅᔨᓴᖅᑕᐅᓂᖏᓐᓂ, ᑕᐃᒫᒃ 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᓄᓇᓕᖕᓂ ᖃᐅᔨᒪᔭᐅᔪᑦ ᐃᓚᒋᔭᐅᖃᑦᑕᕈᓐᓇᕐᓂᐊᕐᒪᑕ ᖃᐅᔨᓴᕈᑕᐅᓂᕐᒧᑦ 

ᐅᑕᖅᑭᑎᑕᐅᑐᐃᓐᓇᖃᑦᑕᖏᓪᓗᑎᒃ ᐃᓕᔭᐅᕙᓪᓕᐊᔪᒪᔪᖃᕐᓂᐊᖅᑎᓪᓗᒋᑦ ᒪᓕᒐᖅᑎᒍᑦ.  

ᐃᓄᐃᑦ ᐊᒃᓱᐊᓗᒃ ᐃᓱᒪᓘᑎᖃᕐᒪᑕ ᐊᒃᑐᖅᑕᐅᓯᒪᔪᓐᓇᕐᓂᕐᒥᓂᒃ ᑐᒃᑐᐃᑦ ᒪᓕᒐᖅᑎᒍᑦ ᐃᓕᔭᐅᒍᑎᒃ, 

ᑐᒃᑐᑕᐅᖃᑦᑕᕈᓐᓇᕐᓂᖏᓐᓄᑦ ᐊᒻᒪᓗ ᓂᕿᒃᓴᖃᕆᐊᖃᕐᓂᖏᓐᓄᑦ. ᑕᒪᒃᑯᐊ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ 

ᒪᓕᒐᖅᑎᒍᑦ ᐃᓕᑕᕆᔭᐅᒍᑎᒃ ᐊᓯᔾᔨᖅᑕᐅᓇᔭᖏᑦᑑᒐᓗᐊᑦ ᒪᓕᒐᖃᖅᑎᑕᐅᕙᖕᓂᖏᑦ ᐃᓄᐃᑦ ᐊᖑᓇᓱᒍᓇᕐᓂᖏᑦ 

ᓄᓇᕗᒻᒥ. ᐊᖑᓇᓱᒍᓐᓇᕐᓂᖏᑦ ᒪᓕᒐᖃᖅᑎᑕᐅᕙᖕᓂᐊᖅᑐᑦ ᐊᐅᓚᑦᑎᔨᐅᖃᑎᒌᒃᑐᑦ ᑎᒥᖁᑎᖏᓐᓄᑦ ᓄᓇᕗᒻᒥ 

ᓴᐳᓐᓂᐊᖅᑎᐅᒐᓱᐊᖃᑕᓕᕇᒃᓱᑎᒡᓗ ᑕᐃᒃᑯᐊ. ᑕᐃᑯᐊᓕ ᐊᔪᓕᖅᑎᑕᐅᑲᐅᑎᒋᔪᑑᓇᔭᖅᐳᑦ ᖃᓪᓗᓇᑦ, 

ᐃᓄᓪᓚᕆᐅᖏᑦᑐᑦ ᑲᓇᑕᓕᒫᒥ ᒥᖑᐃᖅᓯᕐᕕᖕᒥ, ᑲᓇᑕᓕᒫᒥ ᐆᒪᔪᖃᕐᕕᖕᓂ ᐊᒻᒪᓗ ᑎᖕᒥᐊᖃᕐᕕᐅᑎᑕᐅᔪᓂ. ᐃᒻᒪᖄ 

ᓯᕗᓂᒃᓴᒥ ᓴᐳᓐᓂᐊᖅᑕᐅᓂᖏᓐᓄᑦ ᒪᓕᒐᐃᑦ ᓴᕿᑎᑕᐅᔪᓐᓇᕈᒫᖅᑐᑦ ᐊᒃᑐᖅᓯᓗᑕᐅᔪᓐᓇᕋᔭᖅᑐᑦ ᐃᓄᐃᑦ 

ᐊᖑᓇᓱᒍᓐᓇᕐᓂᖏᑦ, ᑕᐃᔭᐅᕙᖕᒥᔪᑦ “ᑲᓇᑕᓕᒫᒥ ᓴᐳᓐᓂᐊᕈᑕᐅᓂᕐᒧᑦ ᑲᑐᔾᔨᖃᑎᒌᒍᑕᐅᓕᖅᐸᒃᑐᑦ”. ᑕᐃᒪᐃᓕᖓᔪᑦ 

ᐱᑕᖃᓕᕐᓂᐊᕈᑎᒃ ᐃᖕᒥᒎᖓᔪᒥᒃ ᐊᓯᐊᒍᑦ ᑐᑭᓯᓂᐅᕈᑕᐅᖄᕆᐊᖃᕋᔭᕆᕗᑦ ᐃᓄᖕᓂᒃ. 

ᐃᓄᐃᑦ ᐊᑕᐅᓯᑎᑕᐅᕙᖏᓂᖏᓐᓂᒃ ᓇᐹᖅᑐᖃᖏᑦᑐᕐᒥᐅᑕᓕᒪᑦ ᑐᒃᑐᖏᓐᓂᒃ ᑲᑎᖓᑎᑕᐅᖁᔨᖏᑦᑐᑦ 

ᖃᐅᔨᓴᖅᑕᐅᖃᑕᕐᓂᖏᓐᓂᒃ. ᑕᐃᒪᐃᓕᖓᖁᔨᒐᓗᐊᐊᖅᑎᓪᓗᒋᓪᓕ ᑭᓯᐊᓂ, ᑕᑯᔪᒪᓇᔭᖅᑐᑦ ᓄᓇᓕᖕᒥᐅᑕᓄᑦ 

ᖃᐅᔨᓴᖅᑕᐅᔪᓐᓇᕐᓂᖏᓐᓂᒃ ᐊᒻᒪᓗ ᐸᕐᓇᐅᑎᒃᓴᓂᒃᑕᐅᖔᕈᓐᓇᕐᓂᖏᓐᓂᒃ ᐊᑐᓂ ᑐᒃᑐᖃᕐᕕᖏᑦ. 



ᐆᒪᔪᐃᑦ ᐊᒥᓲᖏᓗᐊᓕᖅᑐᑦ ᐊᒻᒪᓗ ᐃᕝᕕᑦ  ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ– 2019 ᒫᔾᔨ 

  
 

 
 

ᒪᒃᐱᒐᖅ 6 ᑕᒪᐃᓐᓂᒃ ᐅᑯᓇᖓᑦ 14 
 

ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᐊᑕᐅᓯᐅᑎᑕᐅᓕᓚᐅᕐᒪᑕ COSEWIC-ᑯᓐᓄᑦ ᑳᔅᐅᐃᒃᑯᓐᓄᑦ ᖃᐅᔨᓴᖅᐸᖕᓂᖏᓐᓂᒃ 

ᐱᔾᔪᑎᖃᖅᓱᑎᒃ ᑕᒪᕐᒥᒃ ᑕᒪᒃᑯᐊ ᐊᔾᔨᒌᖏᑦᑑᑏᑦ ᑐᒃᑐᖃᕐᕖᑦ ᐊᔾᔨᒌᐸᓗᓲᖕᖑᓂᖏᓐᓄᑦ ᑕᐅᑦᑐᖏᓐᓂᒃ, ᐱᐅᓯᖏᓐᓂ, 

ᑎᒥᖏᓐᓂᓗ. ᐊᕙᑎᓕᕆᔨᕐᔪᐊᒃᑯᑦ ᐅᓂᒃᑳᓕᐅᓚᐅᖅᑐᑦ COSEWIC-ᑯᑦ ᑳᔅᐅᐃᒃᑯᑦ ᓯᕗᓪᓕᕐᒥ 

ᖃᐅᔨᓴᓚᐅᖅᓯᒪᔭᖏᓐᓂᒃ ᑕᐃᔅᓱᒪᓂ ᐃᓄᐃᑦ ᑐᑭᓯᓂᐊᕐᕕᐅᓚᐅᕋᒥᒃ, ᑭᓯᐊᓂ ᐊᔾᔨᒌᖏᑦᑑᑎᑦ ᑐᒃᑐᖃᕐᕖᑦ 

ᐊᐅᓚᑕᐅᔪᓐᓇᖅᐳᑦ ᐃᖕᒥᒎᖓᑎᑕᐅᔪᓐᓇᖅᑐᓂᒃ ᑕᐃᒃᑯᓇᓂ ᐊᒥᓱᕈᖅᓯᐊᕆᔭᐅᓂᖏᓐᓄᑦ ᖃᓄᐃᓕᐅᕈᑕᐅᔪᒫᖅᑐᓂ 

ᐸᕐᓇᐅᑎᒃᓴᓂᒃᑕᐅᓕᕈᑎᒃ. 

ᐃᓚᖏᑦᑕᐅᖅ ᐊᐱᖁᑎᖃᒃᑲᓐᓂᖃᑦᑕᓚᐅᖅᑐᑦ ᐊᒥᓲᔪᓐᓃᖅᐸᓪᓕᐊᓂᕋᖅᑕᐅᓂᖏᑦ ᐃᓱᒪᓘᑕᐅᔭᕆᐊᖃᕋᓗᐊᕐᒪᖔᑕ, 

ᐃᓱᒪᒋᔭᐅᒐᒥᒃ ᑐᒃᑐᐃᑦ ᐱᐅᓯᑐᖃᕐᒥᒍᑦ ᐃᖕᒥᓃᓐᓇᖅ ᐊᒥᓱᕈᒃᑲᓐᓂᕈᓇᓲᖑᖕᒪᑕ ᐅᕝᕙᓗᓐᓃᑦ 

ᐊᓯᐊᓄᖓᐅᓯᒪᖃᑕᕐᓂᖏᓐᓄᑦ ᓄᓇᓄᑦ, ᐅᑎᕈᒫᕆᓪᓗᑎᒃ ᓇᔪᒐᕆᕙᒃᑕᑐᖃᖏᓐᓄᑦ. COSEWIC-ᑯᑦ ᑳᔅᐅᐃᒃᑯᑦ 

ᖃᐅᔨᓴᖅᓯᒪᔭᖏᑦ ᐃᓕᑕᖅᓯᓯᒪᕗᑦ ᐱᐅᓯᑐᖃᖏᓐᓂᒃ ᑐᒃᑐᐃᑦ ᐊᒥᓱᕈᖅᐸᓪᓕᐊᕙᖕᓂᖏᓐᓂᒃ ᐊᒻᒪᓗ 

ᐊᒥᓲᔪᓐᓃᖅᐸᖕᓂᖏᓐᓂᒃ, ᐊᔪᕐᓇᖏᑦᑐᓐᓇᕆᓪᓗᓂᓗ ᑐᒃᑐᐃᑦ ᐃᖕᒥᓃᓐᓇᖅ ᐊᒥᓱᕈᒃᑲᓐᓂᕈᓐᓇᓲᖑᓂᖏᑦ 

ᑭᓯᐊᓂᓕᑕᐅᖅ, ᑐᒃᑐᐃᑦ ᐊᒥᓲᓂᖅᓴᐅᓕᖅᑐᓂᒃ ᓵᖓᕙᓕᕐᓂᖏᓐᓄᑦ ᐅᓗᕆᐊᓇᕈᑕᐅᕙᓕᖅᑐᓂᒃ, COSEWIC-ᑯᑦ 

ᑳᔅᐅᐃᒃᑯᑦ ᖃᐅᔨᒪᒻᒪᕆᖏᓚᑦ ᑕᐃᔅᓱᒪᓂ ᖃᓄᐃᓕᕙᓚᐅᕐᓂᖏᑦ ᑕᐃᒪᐃᓕᐅᒃᑲᓐᓂᕈᓐᓇᕐᓂᐊᓕᕋᓗᐊᕐᒪᖔᑕ 

ᓱᓕᑲᓐᓂᖅ ᓯᕗᓂᒃᓴᐅᓂᐊᖅᑐᒥ.  

ᑕᒪᕐᒥᑲᓴᐃᑦ ᓄᓇᓖᑦᑕᐅᖅ ᐅᖃᐅᓯᖃᓚᐅᖅᑐᑦ ᐊᒪᕈᐃᑦ ᐊᒥᓱᕈᖅᓯᒪᓂᖏᓐᓂᒃ ᐱᒻᒪᕆᐅᓂᖏᓐᓄᑦ 

ᐊᒥᓲᔪᓐᓃᕈᑕᐅᕙᓕᕐᓂᖏᑦ ᑐᒃᑐᓄᑦ. ᖃᐅᔨᒪᔾᔪᑎᒃᓴᐃᑦ ᐅᓗᕆᐊᓇᕈᑕᐅᓂᖏᓐᓂᒃ ᐊᒪᕈᐃᑦ ᑐᒃᑐᓯᐅᖅᐸᖕᓂᖏᓐᓂᒃ 

ᖃᓄᐃᓕᐅᕈᑕᐅᒋᐊᕈᓐᓇᕐᒥᔪᑦ ᑐᕌᖓᓗᑎᒃ ᐊᒥᓱᕈᖅᓯᐊᕆᔭᐅᔪᓐᓇᕐᓂᖏᓐᓄᑦ ᑐᒃᑐᐃᑦ 

ᖃᓄᐃᓕᐅᕈᑎᒃᓴᓕᐊᕆᔭᐅᓂᐊᖅᑐᓂ. 

ᐅᓂᒃᑳᖅᓯᒪᑦᑎᐊᖅᑐᑦ ᑎᑎᖃᐃᑦ ᓄᓇᓕᖕᓂ ᑲᑎᒻᒪᑕᐅᓚᐅᕐᓂᖏᑦ ᐱᑕᖃᖅᐳᑦ ᑖᒃᑯᐊ ᑎᑎᖃᐃᑦ ᐃᓚᒃᑲᓐᓂᖏᓐᓂ. 

ᐅᑯᐊᓕ ᐊᑖᓃᑦᑐᑦ ᓇᐃᓈᖅᓯᒪᑐᐃᓪᓇᖅᑐᓂᒃ ᐅᓂᒃᑳᕈᑕᐅᕗᑦ ᑐᓴᖅᑕᐅᖃᑦᑕᓚᐅᖅᑐᓂᒃ ᓄᓇᓕᖕᓂ ᐊᑐᓂ, 

ᐃᓄᖕᓂᒃ.  

ᐃᖃᓗᒃᑐᑦᓯᐊᕐᒥ ᑲᑎᒪᔪᓂ [ᕿᖓᐅᒻᒥᓗ ᑎᑉᔭᓕᖕᒥᓗ ᑐᒃᑐᖃᕐᕕᐅᓂᖏᓐᓂ]: 

 ᐊᖑᓇᓱᒃᑏᑦ ᐅᖃᐅᓯᖃᓚᐅᖅᑐᑦ ᓴᖏᔪᓂᒃ ᐃᓱᒪᓘᑎᖃᕐᓂᖏᓐᓂᒃ ᐃᓄᐃᑦ ᐃᓚᐅᑎᑕᐅᕙᓐᖏᓂᖏᓐᓂᒃ 

ᐊᑐᖅᑕᐅᕙᓐᖏᓂᖏᓐᓂᒡᓗ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᖅᑕᐅᓕᕌᖓᒥᒃ ᓇᐹᖅᑐᖃᖏᑦᑐᕐᒥᐅᑦ 

ᑐᒃᑐᐃᑦ ᐊᒻᒪᓗ ᐃᓱᒪᓕᐅᕈᑕᐅᒋᐊᕐᓂᐊᓕᕌᖓᒥᒃ. ᐃᓚᐅᖃᑦᑕᕈᒪᖕᒥᔪᑦ ᑎᑎᕋᖅᑕᐅᕙᓪᓕᐊᓂᖏᓐᓂᒃ 

ᐊᒥᓱᕈᖅᓰᓂᕐᒧᑦ ᖃᓄᐃᓕᐅᕈᑎᒃᓴᐃᑦ. 

 ᐱᐅᒃᓴᕋᔭᖅᑐᑦ ᐊᑐᓃᖅᑕᖅᑕᐅᓗᑎᒃ ᐃᖕᒥᒍᑦ ᑐᒃᑐᖃᕐᕕᐅᔪᑦ ᐊᔾᔨᒌᖏᑦᑐᑦ ᖃᐅᔨᓴᖅᑕᐅᕙᒃᑯᑎᒃ, 

ᐃᓱᒪᒋᔭᖏᓐᓂᓗ ᑐᒃᑐᖁᑎᖏᑦ ᖃᓄᐃᖏᑦᑎᐊᕐᒪᑕ ᒫᓐᓇᐅᔪᖅ. 

 ᐊᒥᓱᕈᖅᓯᒪᓂᖏᑦ ᑐᒃᑐᓂᒃ ᓂᕿᒃᓴᖅᓯᐅᐸᒃᑐᑦ ᐆᒪᔪᐃᑦ: ᐱᑕᖃᖁᔨᔪᑦ ᐊᑭᓕᐅᑎᒃᓴᓂᒃ ᐊᖑᓇᓱᒃᑎᓄᑦ 

ᐊᒪᕈᖅᐸᖕᓂᖏᓐᓄᑦ. 

 ᐃᓱᒪᓘᑎᖃᖅᑐᑦ ᑮᓇᐅᔭᓕᐅᖏᓗᐊᕐᓂᕐᒥᓂᒃ (ᐃᓅᔾᔪᑎᒃᓴᕆᔭᐅᒐᒥᒃ ᐊᒻᒪᓗ ᑮᓇᐅᔭᓕᐅᕈᑕᐅᓗᑎᒃ 

ᐊᖑᓇᓱᖕᓂᖅ). 

ᒪᒃᐱᒐᖅ 7 ᑕᒪᐃᓐᓂᒃ ᐅᑯᓇᖓᑦ 14 
 

 

ᖁᕐᓗᖅᑑᕐᒥ ᑲᑎᒪᔪᓂ: [ᑐᒃᑑᔭᖅᑑᑉ, ᐃᓅᕕᐅᑉᓗ, ᖁᕐᓗᖅᑑᑉᓗ ᑐᒃᑐᖃᕐᕕᐅᓂᖏᓐᓂ]: 

 ᐊᖑᓇᓱᒃᑏᑦ ᐅᖃᐅᓯᖃᓚᐅᖅᑐᑦ ᓴᖏᔪᓂᒃ ᐃᓱᒪᓘᑎᖃᕐᓂᖏᓐᓂᒃ ᐃᓄᐃᑦ ᐃᓚᐅᑎᑕᐅᕙᓐᖏᓂᖏᓐᓂᒃ 

ᐊᑐᖅᑕᐅᕙᓐᖏᓂᖏᓐᓂᒡᓗ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᖅᑕᐅᓕᕌᖓᒥᒃ ᓇᐹᖅᑐᖃᖏᑦᑐᕐᒥᐅᑦ 

ᑐᒃᑐᐃᑦ ᐊᒻᒪᓗ ᐃᓱᒪᓕᐅᕈᑕᐅᒋᐊᕐᓂᐊᓕᕋᖓᒥᒃ. 

 ᐱᐅᒃᓴᕋᔭᖅᑐᑦ ᐊᑐᓃᖅᑕᖅᑕᐅᓗᑎᒃ ᐃᖕᒥᒍᑦ ᑐᒃᑐᖃᕐᕕᐅᔪᑦ ᐊᔾᔨᒌᖏᑦᑐᑦ ᖃᐅᔨᓴᖅᑕᐅᕙᒃᑯᑎ ᐊᒻᒪᓗ 

ᐃᓱᒪᓘᑎᖃᕆᓗᑎᒃ ᐋᕿᒋᐊᖅᑕᐅᖃᑕᕈᓐᓇᕐᓂᖏᓐᓂ ᐊᔪᕐᓇᖅᑎᑕᐅᓕᕈᓐᓇᖅᑐᑦ ᒪᓕᒐᖅᑎᒍᑦ ᖃᓄᕐᓗ 

ᐊᑐᓕᖅᑎᑕᐅᓇᔭᕐᒪᖔᑕ ᓄᓇᓕᖕᓄᑦ ᐊᐅᓚᑦᑎᔨᐅᖃᑕᐅᔪᓄᑦ. 

 ᖃᐅᔨᓯᒪᓕᕐᒥᔪᑦ ᐊᒥᓲᓂᖅᓴᐅᕙᓕᕐᓂᖏᓐᓂᒃ ᐊᒪᕈᐃᓪᓗ ᖃᕝᕕᓪᓗ.  

ᐅᖅᓱᖅᑑᖅᒥ: [ᐊᕼᐃᐊᕐᒥ, ᑎᑉᔭᓕᖕᒥ ᐊᒻᒪᓗ ᐊᕐᕕᖅᑑᑉ ᑐᒃᑐᖃᕐᕕᐅᓂᖏᓐᓂ]: 

 ᐊᖑᓇᓱᒃᑏᑦ ᐅᖃᐅᓯᖃᓚᐅᖅᑐᑦ ᓴᖏᔪᓂᒃ ᐃᓱᒪᓘᑎᖃᕐᓂᖏᓐᓂᒃ ᐃᓄᐃᑦ ᐃᓚᐅᑎᑕᐅᕙᓐᖏᓂᖏᓐᓂᒃ 

ᐊᑐᖅᑕᐅᕙᓐᖏᓂᖏᓐᓂᒡᓗ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᖅᑕᐅᓕᕌᖓᒥᒃ ᓇᐹᖅᑐᖃᖏᑦᑐᕐᒥᐅᑦ 

ᑐᒃᑐᐃᑦ ᐊᒻᒪᓗ ᐃᓱᒪᓕᐅᕈᑕᐅᒋᐊᕐᓂᐊᓕᕋᖓᒥᒃ.  

 ᐃᓱᒪᓘᑎᖃᖅᑐᑦ ᑐᒃᑐᐃᑦ ᐊᒥᓲᔪᓐᓃᖅᐸᓪᓕᐊᓂᖏᓐᓂᒃ, ᑐᒃᑐᐃᑦ ᐃᓅᔾᔪᑎᒃᓴᕆᓪᓚᕆᖕᒪᒋᑦ 

ᓂᕿᒃᓴᕆᕙᒃᓱᓂᒋᓪᓗ ᐃᓛᓐᓂᒃᑯᑦ. ᐃᓚᒋᔭᐅᔪᒪᑦᑎᐊᖅᑐᑦ ᑐᒃᑐᓂᒃ ᐊᒥᓱᕈᖅᓰᖃᑕᐅᔪᒪᓂᕐᒥᓂᒃ.  

 ᐅᖃᐅᓯᖃᓚᐅᖅᑐᑦ ᐊᒥᓱᓂᒃ ᐊᔾᔨᒌᖏᑦᑑᑎᐅᔪᓂᒃ ᐱᔾᔪᑕᐅᕙᓕᖅᑐᓂᒃ ᑐᒃᑐᐃᑦ 

ᑕᑯᔭᐅᒐᔪᐃᓐᓂᖅᓴᐅᕙᓕᕐᓂᖏᓐᓂᒃ, ᒫᓐᓇᐅᓕᖅᑐᖅ: 

o ᐊᒥᓲᓂᖅᓴᐅᓕᕐᓂᖏᓐᓂᒃ ᑐᒃᑐᓯᐅᐸᒃᑐᑦ ᐆᒪᔪᐃᑦ (ᐊᒪᕈᐃᑦ ᖃᕝᕖᑦ, ᐊᒃᖤᐃᓪᓗ) 

o ᐊᒥᓲᓂᖅᓴᐅᕙᓕᕐᓂᖏᑦ ᐅᒥᖕᒪᐃᑦ ᒫᓐᓇᐅᕙᓕᖅᑐᖅ,  

o ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ: ᑐᒃᑐᐃᑦ ᐅᓗᕆᐊᓇᖅᑐᒃᑰᖃᑦᑕᓕᕐᓂᖏᑦ ᓵᓐᓂᖅᓴᐅᓕᕐᓂᖓᓄᑦ 

ᑕᕆᐅᕐᒥ ᓯᑯᐊᓗᒃ ᐃᑳᕐᕕᒋᕙᒃᑕᖏᑦ. 

 ᒪᒃᑯᒃᑐᓂᒃ ᐃᓕᓐᓂᐊᖅᑎᑕᐅᑦᑎᐊᖁᔨᔪᑦ ᐱᔾᔪᑎᖃᖅᑐᓂᒃ ᐊᖑᓇᓱᒃᑎᐅᑦᑎᐊᕈᓐᓇᕐᓂᕐᒥᒃ 

ᐱᐅᓯᖃᓕᕈᓐᓇᕐᓂᖏᑦ.  

ᑯᒑᕐᕈᖕᒥ ᑲᑎᒪᔪᓂ: [ᐊᕼᐃᐊᖅᒥ, ᐊᕐᕕᖅᑑᕐᒥ, ᐅᒃᑯᓯᒃᓴᓕᖕᒥᓗ ᑐᒃᑐᖃᕐᕕᐅᓂᖏᓐᓂ]: 

 ᐊᖑᓇᓱᒃᑏᑦ ᐅᖃᐅᓯᖃᓚᐅᖅᑐᑦ ᓴᖏᔪᓂᒃ ᐃᓱᒪᓘᑎᖃᕐᓂᖏᓐᓂᒃ ᐃᓄᐃᑦ ᐃᓚᐅᑎᑕᐅᕙᓐᖏᓂᖏᓐᓂᒃ 

ᐊᑐᖅᑕᐅᕙᓐᖏᓂᖏᓐᓂᒡᓗ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᖅᑕᐅᓕᕌᖓᒥᒃ ᓇᐹᖅᑐᖃᖏᑦᑐᕐᒥᐅᑦ 

ᑐᒃᑐᐃᑦ ᐊᒻᒪᓗ ᐃᓱᒪᓕᐅᕈᑕᐅᒋᐊᕐᓂᐊᓕᕋᖓᒥᒃ.  

 ᐱᐅᒃᓴᕋᔭᖅᑐᑦ ᐊᑐᓃᖅᑕᖅᑕᐅᓗᑎᒃ ᐃᖕᒥᒍᑦ ᑐᒃᑐᖃᕐᕕᐅᔪᑦ ᐊᔾᔨᒌᖏᑦᑐᑦ ᖃᐅᔨᓴᖅᑕᐅᕙᒃᑯᑎᒃ, 

ᑐᓴᖅᑎᑕᐅᓚᐅᖅᓯᒪᑦᑎᐊᕐᒪᑕ ᖃᐅᔨᓴᖅᑕᐅᔪᖃᕐᓂᖏᓐᓂᒃ ᑐᒃᑐᓂᒃ ᐊᕕᒃᑐᖅᓯᒪᓂᖏᓐᓂ.   

 ᐃᓱᒪᓘᑎᖃᕐᒪᑕ ᑐᒃᑐᓯᐅᖃᑕᕈᓐᓇᕐᓂᖏᑦ ᐊᔪᕐᓇᖅᑎᑕᐅᓕᕈᓐᓇᕐᓂᖏᓐᓂᒃ ᐊᒻᒪᓗ 

ᓂᕿᒃᓴᖃᕈᓐᓇᐃᓕᔪᓐᓇᕐᓂᖏᓐᓂᒃ. 

 ᐅᖃᐅᓯᖃᓚᐅᖅᑐᑦ ᐊᒥᓱᓂᒃ ᐊᔾᔨᒌᖏᑦᑑᑎᐅᓂᖏᓐᓂᒃ ᐱᔾᔪᑕᐅᕙᓕᖅᑐᓂᒃ ᑐᒃᑐᓂᒃ 

ᑕᑯᔭᐅᒐᔪᐃᓐᓂᖅᓴᐅᕙᓕᕐᓂᖏᓐᓂᒃ, ᒫᓐᓇᐅᓕᖅᑐᖅ: 

o ᐊᒥᓲᓂᖅᓴᓄᑦ ᓂᑭᒃᓴᖅᓯᐊᕆᔭᐅᕙᖕᓂᖏᓐᓄᑦ ᐆᒪᔪᓄᑦ (ᐊᒪᕈᕐᓄᑦ) 

o ᐊᒥᓲᓂᖅᓴᐅᕙᓕᕐᓂᖏᓐᓄᑦ ᐅᒥᖕᒪᐃᑦ ᒫᓐᓇᐅᕙᓕᖅᑐᖅ 

o ᐅᔭᕋᖕᓂᐊᕐᕕᖃᓕᕐᓂᕐᒧᑦ (ᐃᓚᒃᓴᔭᐃᑦ ᐊᑐᖅᑕᐅᕙᖕᓂᖏᓐᓄᑦ, 

ᑎᖕᒥᔫᖃᕐᓂᕐᒧᑦ/ᖁᓕᒥᒎᓕᑕᖃᕐᓂᕐᒧᑦ, ᐊᑎᓈᓗᐊᖃᑕᖅᑐᓂ ᖃᖓᑕᓂᖏᓐᓂᒃ ᑕᒪᒃᑯᐊ) 

o ᓯᓚᐅᑉ ᐊᓯᔾᔨᖅᓯᒪᓂᖓᓄᑦ; ᖃᐅᔨᖃᑦᑕᓕᕐᒪᑕ ᒪᖁᒃᑐᐊᓘᕙᓕᕐᓂᖓᓂᒃ ᖃᓐᓂᖅᐸᓚᐅᖅᑐᓂᒃ 

ᓂᕿᒃᓴᓂᒃᓯᒪᔪᓐᓇᐃᓕᓗᑕᐅᕙᓕᖅᓱᑎᒃ ᐆᒪᔪᓄᑦ. 

o ᑐᒃᑐᐃᑦ ᐱᐅᓯᑐᖃᕐᒥᓂᒃ ᐊᑐᖅᐸᖕᓂᖏᓐᓂᒃ ᐊᒥᓱᕈᖅᐸᖕᓂᖏᓐᓂ ᐊᒥᓲᔪᓐᓃᖅᓯᒪᕙᖕᓂᖏᓐᓄᓪᓗ 

o ᐋᓐᓂᐊᓕᕈᑕᐅᕙᒃᑐᑦ ᐱᑕᖃᓲᖑᓂᖏᓐᓄᑦ 

ᑲᖏᖅᖠᓂᕐᒥ ᑲᑎᒪᔪᓂ [ᖃᒪᓂ’ᑐᐊᕐᒥᓗ ᑰᒑᓗᖕᒥᓗ ᑐᒃᑐᖃᕐᕕᐅᓂᖏᓐᓂ]:  

 ᐊᖑᓇᓱᒃᑏᑦ ᐅᖃᐅᓯᖃᓚᐅᖅᑐᑦ ᓴᖏᔪᓂᒃ ᐃᓱᒪᓘᑎᖃᕐᓂᖏᓐᓂᒃ ᐃᓄᐃᑦ ᐃᓚᐅᑎᑕᐅᕙᓐᖏᓂᖏᓐᓂᒃ 

ᐊᑐᖅᑕᐅᕙᓐᖏᓂᖏᓐᓂᒡᓗ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᖅᑕᐅᓕᕌᖓᒥᒃ ᓇᐹᖅᑐᖃᖏᑦᑐᕐᒥᐅᑦ 

ᑐᒃᑐᐃᑦ ᐊᒻᒪᓗ ᐃᓱᒪᓕᐅᕈᑕᐅᒋᐊᕐᓂᐊᓕᕋᖓᒥᒃ. ᑕᑯᔪᒪᕗᑦ ᐃᓄᖕᓂᒃ ᑲᑎᒪᔨᐅᖃᑕᐅᔭᕆᐊᖃᖅᑐᓂ 

ᑭᒡᒐᖅᑐᐃᔨᒥᓂᒃ COSEWIC-ᑯᑦ ᑳᔅᐅᐃᒃᑯᑦ ᑲᑎᒪᔨᕋᓛᖏᓐᓂ ᑲᑎᒪᔨᐅᖃᑕᐅᓂᐊᖅᑐᓂᒃ. 

 ᐱᐅᒃᓴᕋᔭᖅᑐᑦ ᐊᑐᓃᖅᑕᖅᑕᐅᓗᑎᒃ ᐃᖕᒥᒍᑦ ᑐᒃᑐᖃᕐᕕᐅᔪᑦ ᐊᔾᔨᒌᖏᑦᑐᑦ ᖃᐅᔨᓴᖅᑕᐅᕙᒃᑯᑎᒃ, 

ᑐᓴᖅᑎᑕᐅᓚᐅᖅᓯᒪᖏᑦᑎᐊᕐᒪᑕ ᖃᐅᔨᓴᖅᑕᐅᔪᖃᕐᓂᖏᓐᓂᒃ ᑐᒃᑐᓂᒃ ᐊᕕᒃᑐᖅᓯᒪᓂᖏᓐᓂ.   

 ᐊᒥᓲᓂᖅᓴᓄᑦ ᓂᑭᒃᓴᖅᓯᐊᕆᔭᐅᕙᓕᕐᓂᖏᑦ ᐆᒪᔪᓄᑦ: ᐊᒥᓲᓂᖅᓴᐅᕙᓕᕐᒪᑕ ᑕᑯᔭᐅᕙᓕᖅᑐᑦ ᐊᒪᕈᐃᓪᓗ, 

ᐊᒃᖤᐃᓪᓗ ᒫᓐᓇᐅᓕᖅᑐᖅ.  

 ᐃᓚᐅᓂᖅᓴᐅᖃᑦᑕᕈᒪᔪᑦ ᑎᑎᕋᖅᑕᐅᕙᓪᓕᐊᓂᖏᓐᓂ ᐊᒥᓱᕈᖅᓰᓂᕐᒧᑦ ᖃᓄᐃᓕᐅᕈᑎᒃᓴᐃᑦ 

ᑎᑎᕋᖅᓯᒪᓂᖏᓐᓂ. ᑕᐃᒃᑯᐊ ᐊᐅᓚᑦᑎᓂᕐᒧᑦ ᐸᕐᓇᐅᑎᒃᓴᐃᑦ ᐱᑕᖃᓕᕇᕐᒪᑕ ᐃᓚᖏᓐᓂ 

ᐊᕕᒃᑐᖅᓯᒪᓂᖏᓐᓂ, ᐃᓕᑕᕆᔭᐅᓯᒪᔭᕆᐊᖃᕐᓂᐊᕐᒪᑕ.  

 ᐃᓚᖏᑦ ᐊᖏᖅᓯᒪᖕᒥᔪᑦ ᐃᓕᑕᕆᔭᐅᖁᔨᓂᖅ ᒪᓕᒐᖅᑐᑦ ᓈᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ.  

ᑎᑭᕋᕐᔪᐊᕐᒥ ᑲᑎᒪᔪᓂ [ᖃᒪᓂ’ᑐᐊᑉ ᐊᒻᒪᓗ ᑰᒑᓗᓘᑉ  ᑐᒃᑐᖃᕐᕕᐅᖏᓐᓂ]: 

 ᐊᖑᓇᓱᒃᑎᑦ ᐅᖃᐅᓯᖃᓚᐅᖅᑐᑦ ᐃᓚᖏᓐᓂᒃ ᐃᓱᒫᓘᑎᒋᔭᒥᓂᒃ ᐊᖑᓇᓱᖃᑦᑕᕈᓐᓇᕐᓂᕐᒥᓂᒃ 

ᐱᔪᓐᓇᐅᑎᖃᕐᓂᖏᓐᓂᒃ. 

 ᐅᖃᐅᓯᖃᓚᐅᖅᑐᑦ ᐊᒥᓱᓂᒃ ᐱᔾᔪᑕᐅᔪᓂᒃ ᑕᑯᔭᐅᒐᔪᐃᓐᓂᖅᓴᐅᓕᕐᓂᖏᓐᓄᑦ ᑐᒃᑐᐃᑦ, ᒫᓐᓇᐅᓕᖅᑐᖅ: 

o ᐊᒥᓲᓂᖅᓴᓄᑦ ᓂᑭᒃᓴᖅᓯᐊᕆᔭᐅᕙᖕᓂᖏᓐᓄᑦ ᐆᒪᔪᓄᑦ (ᓇᒃᑐᕋᓖᓪᓗ, ᖃᕝᕖᓪᓗ) 

o ᐊᒥᓲᓂᖅᓴᐅᕙᓕᕐᓂᖏᓐᓄᑦ ᐅᒥᖕᒪᐃᑦ ᒫᓐᓇᐅᕙᓕᖅᑐᖅ, ᒫᓐᓇᐅᓕᖅᑐᖅ 

o ᑐᒃᑐᐃᑦ ᐱᐅᓯᑐᖃᕐᒥᓂᒃ ᐊᑐᖅᐸᖕᓂᖏᓐᓂᒃ ᐊᒥᓱᕈᖅᐸᖕᓂᖏᓐᓂ ᐊᒥᓲᔪᓐᓃᖅᓯᒪᕙᖕᓂᖏᓐᓄᓪᓗ 

o ᐊᓐᓂᐊᓕᕈᑕᐅᕙᒃᑐᑦ ᐱᑕᖃᓲᖑᓂᖏᓐᓄᑦ: ᑕᑯᔭᐅᖃᑦᑕᓕᕐᒪᑕ ᐳᕕᑦᑐᖃᖅᐸᖕᓂᖏᑦ ᑯᑭᑭᐊᒍᑦ 

(ᓇᒡᒍᐊᕐᓗᓕᕈᑕᐅᕙᒃᑐᑦ ᖃᓪᓗᓈᑎᑐᑦ Brucellosis-ᒥᒃ ᑕᐃᔭᐅᔪᑦ) 

o ᐅᔭᕋᖕᓂᐊᕐᕕᖕᓄᑦ 

ᐊᕐᕕᐊᓂ ᑲᑎᒪᔪᓂ [ᖃᒪᓂ’ᑐᐊᑉ ᑐᒃᑐᕕᐅᔪᓂ]: 

 ᐊᖑᓇᓱᒃᑏᑦ ᐅᖃᐅᓯᖃᓚᐅᖅᑐᑦ ᑐᒃᑐᐃᑦ ᐃᖕᒥᓃᓐᓇᖅ ᐊᑐᓂ ᖃᐅᔨᓴᖅᑕᐅᖁᓪᓗᒋᑦ, ᑐᒃᑐᖁᑎᖏᓪᓕ 

ᖃᓄᐃᑦᑑᔮᖏᓐᓂᖏᓐᓄᑦ. 

 ᐅᖃᐅᓯᖃᓚᐅᖅᑐᑦ ᐊᒥᓱᓂᒃ ᐱᔾᔪᑕᐅᔪᓂᒃ ᑕᑯᔭᐅᒐᔪᐃᓐᓂᖅᓴᐅᓕᕐᓂᖏᓐᓄᑦ ᑐᒃᑐᐃᑦ, ᒫᓐᓇᐅᓕᖅᑐᖅ: 



ᐆᒪᔪᐃᑦ ᐊᒥᓲᖏᓗᐊᓕᖅᑐᑦ ᐊᒻᒪᓗ ᐃᕝᕕᑦ  ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ– 2019 ᒫᔾᔨ 

o ᐊᑭᓖᕙᒃᑐᓂᒃ ᐊᖑᓇᓱᒋᐊᕈᔾᔨᕙᖕᓂᖏᓐᓂ ᑕᐃᒃᑯᐊ ᐊᕐᕕᐊᑦ ᓂᒋᐊᓂᕐᒥᑕᐅᔪᑦ 

o ᐊᒥᓲᓪᓗᑎᒃ ᓅᑉᐸᓪᓕᐊᕙᖕᓂᖏᓐᓂ ᑐᒃᑐᐃᑦ ᓇᐅᒃᑰᕐᕕᒋᕙᒃᑕᖏᑦ ᐊᓯᖑᖅᓯᒪᓕᕐᒪᑕ 

o ᐊᒥᓲᓂᖅᓴᓄᑦ ᓂᑭᒃᓴᖅᓯᐊᕆᔭᐅᕙᖕᓂᖏᓐᓄᑦ ᐆᒪᔪᓄᑦ (ᐊᒪᕈᕐᓄᑦ, ᐊᒃᖤᖕᓄᑦ, ᖃᕝᕕᖕᓄᓪᓗ) 

o ᑐᒃᑐᕙᕐᔪᐊᑦ ᓇᔪᒐᕆᕙᒃᑕᖏᑦ ᒫᓐᓇᓵᖅ ᑎᑭᐅᒪᓕᕐᒪᑕ ᐊᕕᒃᑐᖅᓯᒪᓂᖏᓐᓄᑦ 

o ᐊᖑᓇᓱᖕᓂᕆᔭᐅᕙᒃᑐᑦ ᐊᓯᖑᖅᓯᒪᓕᕐᒪᑕ (ᖃᕐᔪᐃᓪᓗ ᖃᓄᐃᑑᓂᖏᑦ, ᐃᖏᕐᕋᔾᔪᑕᐅᕙᓕᖅᑐᓪᓗ) 

ᖃᒪᓂ’ᑦᑐᐊᕐᒥ ᑲᑎᒪᔪᓂ [ᐊᕼᐃᐊᑉ, ᑰᒑᓘᑉ ᐊᒻᒪᓗ ᖃᒪᓂ’ᑐᐊᑉ ᑐᒃᑐᖃᕐᕕᖏᓐᓂ]: 

 ᐊᖑᓇᓱᒃᑏᑦ ᐅᖃᐅᓯᖃᓚᐅᖅᑐᑦ ᓴᖏᔪᓂᒃ ᐃᓱᒪᓘᑎᖃᕐᓂᖏᓐᓂᒃ ᐃᓄᐃᑦ ᐃᓚᐅᑎᑕᐅᕙᓐᖏᓂᖏᓐᓂᒃ 

ᐊᑐᖅᑕᐅᕙᓐᖏᓂᖏᓐᓂᒡᓗ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᖅᑕᐅᓕᕌᖓᒥᒃ ᓇᐹᖅᑐᖃᖏᑦᑐᕐᒥᐅᑦ 

ᑐᒃᑐᐃᑦ ᐊᒻᒪᓗ ᐃᓱᒪᓕᐅᕈᑕᐅᒋᐊᕐᓂᐊᓕᕋᖓᒥᒃ. ᑕᑯᔪᒪᕗᑦ ᐃᓄᖕᓂᒃ ᑲᑎᒪᔨᐅᖃᑕᐅᔭᕆᐊᖃᖅᑐᓂ 

ᑭᒡᒐᖅᑐᐃᔨᒥᓂᒃ ᑳᔅᐅᐃᒃᑯᑦ-COSEWIC-ᑯᑦ ᑲᑎᒪᔨᕋᓛᖏᓐᓂ ᑲᑎᒪᔨᐅᖃᑕᐅᓂᐊᖅᑐᓂᒃ 

 ᐃᓱᒫᓘᑎᒋᔭᖃᖅᐳᑦ ᐊᖑᓇᓱᖃᑦᑕᕈᓐᓇᕐᓂᕐᒥᓂᒃ ᐱᔪᓐᓇᐅᑎᖃᕐᓂᖏᓐᓂᒃ ᐊᒻᒪᓗ 

ᓂᕿᒃᓴᖃᕈᓐᓇᕐᓂᐊᕐᓂᕐᒥᓂᒃ.  

 ᑕᑯᖃᑦᑕᕈᓐᓃᖅᓯᒪᔪᑦ ᖃᒪᓂ’ᑐᐊᑉ ᑐᒃᑐᖏᓐᓂᒃ ᐊᑯᓂᐊᓘᓕᖅᑐᖅ, ᐅᖃᐅᓯᖃᓚᐅᖅᓱᑎᒡᓗ 

ᐱᔾᔪᑕᐅᓂᖏᓐᓂᒃ ᐊᒥᓲᔪᓐᓃᖅᓯᒪᓂᖏᓐᓂᒃ ᑐᒃᑐᐃᑦ, ᓲᕐᓗ ᐆᒃᑑᑎᒋᓗᒍ, ᐊᓯᖑᖅᓯᒪᓕᕐᓂᖏᑦ ᐊᒥᓲᓪᓗᑎᒃ 

ᓅᑉᐸᓪᓕᐊᓕᕌᖓᒥᒃ ᓇᐅᒃᑰᕐᕕᒋᕙᒃᑕᑐᖃᖏᑦ, ᐱᐅᓯᑐᖃᕐᒥᒍᓪᓗ ᑐᒃᑐᐃᑦ ᐊᒥᓱᕈᖅᐸᖕᓂᖏᑦ 

ᐊᒥᓲᔪᓐᓃᖅᐸᖕᓂᖏᓪᓗ, ᓄᓇ ᐃᑯᐊᕙᖕᓂᖓᓄᑦ ᐊᒻᒪᓗ ᐊᒥᓲᓂᖅᓴᐅᓂᖏᓐᓄᑦ ᐆᒪᔪᓂᒃ ᑐᒃᑐᓯᐅᖅᐸᒃᑐᑦ 

ᓂᕿᒃᓴᒥᓄᑦ.  

 ᑕᑯᔪᒪᕗᑦ ᐊᒥᓱᕈᖅᓰᓂᕐᒧᑦ ᖃᓄᐃᓕᐅᕈᑎᒃᓴᓂᒃ ᑐᑭᓕᐅᖅᑕᐅᕙᓪᓕᐊᓗᑎᒃ ᐊᒥᓱᓄᑦ ᐃᓚᒋᔭᐅᓗᑎᒃ 

ᐅᑭᐅᖅᑕᖅᑐᒥᐅᑕᐃᑦ ᑲᓇᑕᒥ ᑕᒪᕐᒥᒃ ᐊᕕᒃᑐᖅᓯᒪᓂᖏᑦ ᑲᓇᑕᐅᑉ ᓂᒋᐊᓂ ᐊᕕᒃᑐᖅᓯᒪᔪᑦ 

ᑐᒃᑐᖃᖃᑕᐅᕙᒃᑐᓕᒫᑦ ᐃᓚᐅᕙᒡᓗᑎᒃ. ᐃᖅᑲᒋᔭᐅᑦᑎᐊᕆᐊᖃᕐᒪᑕ ᐊᒥᓲᓪᓗᑎᒃ ᓅᑉᐸᓪᓕᐊᓂᖏᓐᓄ 

ᓇᐅᒃᑰᕐᕕᒋᕙᒃᑕᖏᑦ ᐊᒻᒪᓗ ᓴᐳᓐᓂᐊᖅᑕᐅᓯᒪᑦᑎᐊᕆᐊᖃᕐᓂᖏᓐᓂᒃ.  

ᐃᒡᓗᓕᒑᕐᔪᖕᒥ ᑲᑎᒪᔪᓂ [ᖃᒪᓂ’ᑐᐊᑉᓗ ᑰᒑᓗᓪᓗ ᑐᒃᑐᖃᕐᕕᖏᓐᓂ]:  

 ᐊᖑᓇᓱᒃᑏᑦ ᐅᖃᐅᓯᖃᓚᐅᖅᑐᑦ ᓴᖏᔪᓂᒃ ᐃᓱᒪᓘᑎᖃᕐᓂᖏᓐᓂᒃ ᐃᓄᐃᑦ ᐃᓚᐅᑎᑕᐅᕙᓐᖏᓂᖏᓐᓂᒃ 

ᐊᑐᖅᑕᐅᕙᓐᖏᓂᖏᓐᓂᒡᓗ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᖅᑕᐅᓕᕌᖓᒥᒃ ᓇᐹᖅᑐᖃᖏᑦᑐᕐᒥᐅᑦ 

ᑐᒃᑐᐃᑦ ᐊᒻᒪᓗ ᐃᓱᒪᓕᐅᕈᑕᐅᒋᐊᕐᓂᐊᓕᕋᖓᒥᒃ. 

 ᐆᒪᔪᕐᓄᑦᑕᐅᖅ ᑐᒃᑐᓯᐅᕐᕕᐅᕙᖕᒪᑕ ᐊᓯᖏᓐᓄᑦ, ᓲᕐᓗ ᐊᒪᕈᕐᓄᑦ, ᐊᒃᖤᓄᑦ, ᖃᕝᕕᖕᓄᓪᓗ 

ᐱᔾᔪᑕᐅᖃᑕᐅᖕᒥᔪᓂᒃ ᐊᒥᓲᔪᓐᓃᕈᑕᐅᕙᓪᓕᐊᓂᖏᓐᓄᑦ. 

 ᐃᓱᒫᓘᑎᖃᖅᐳᑦ ᐊᖑᓇᓱᒍᓐᓇᕐᓂᖏᓐᓂᒃ ᐱᔪᓐᓇᐅᑎᖃᕐᕕᒋᔭᒥᓂᒃ.  

 ᐃᓚᖏᑦ ᐃᓄᐃᑦ ᐅᔾᔨᕈᓱᒃᓯᒪᓕᖅᑐᑦ ᑐᒃᑐᐃᑦ ᒫᓐᓇᓵᖅ ᐊᒥᓱᕈᖅᐸᓪᓕᐊᕋᐅᓕᕐᓂᖏᓐᓂ ᑕᐅᕙᓂ.  

ᐃᒡᓗᓕᖕᒥ ᑲᑎᒪᔪᓂ [ᐅᒃᑯᓯᒃᓴᓕᐅᑉ ᐊᒻᒪ ᕿᑭᖅᑕᓘᑉ ᑐᒃᑐᖃᕐᕕᖏᓐᓂ]: 

 ᐃᓄᐃᑦ ᓄᓇᓖᑦ ᐊᒻᒪᓗ ᐊᖑᓇᓱᒃᑏᑦ ᐅᖃᐅᓯᖃᓚᐅᖅᑐᑦ ᓴᖏᔪᓂᒃ ᐃᓱᒪᓘᑎᖃᕐᓂᖏᓐᓂᒃ ᐃᓄᐃᑦ 

ᐃᓚᐅᑎᑕᐅᕙᓐᖏᓂᖏᓐᓂᒃ ᐊᑐᖅᑕᐅᕙᓐᖏᓂᖏᓐᓂᒡᓗ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᖅᑕᐅᓕᕌᖓᒥᒃ 

ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᐊᒻᒪᓗ ᐃᓱᒪᓕᐅᕈᑕᐅᒋᐊᕐᓂᐊᓕᕋᖓᒥᒃ. 

 ᑕᒫᓂ ᐃᓱᒫᓘᑎᖃᕐᒪᑕ ᐊᖑᓇᓱᒍᓐᓇᕐᓂᕐᒥᓄᑦ ᐱᔪᓐᓇᐅᑎᖃᕐᓂᕐᒥᓂᒃ ᐊᒻᒪᓗ 

ᓂᕿᒃᓴᖃᑦᑎᐊᕈᓐᓇᕆᐊᖃᕐᓂᕐᒥᓂᒃ; ᑕᒪᓐᓇ ᐃᓱᒪᒋᔭᐅᕗᖅ ᐱᒋᐊᖅᑎᑕᐅᔪᒪᔪᖅ ᒪᓕᒐᖅᑎᒍᑦ 

ᐃᓕᔭᐅᖁᔨᓂᖅ ᐃᓚᒋᐊᕈᑕᐅᓚᖓᓕᕐᓂᖅ ᐊᒃᓱᕈᕐᓇᖅᑐᒃᑰᕈᑕᐅᕙᒃᑐᓄᑦ ᐊᒻᒪᓗ ᐃᓄᐃᑦ 

ᐃᓕᖅᑯᓯᑐᖃᕆᕙᒃᑕᖏᓐᓂᒃ ᐊᑐᕈᓐᓃᕈᑕᐅᒃᑲᓐᓂᕈᓐᓇᕐᓂᕐᒧᑦ. 



ᐆᒪᔪᐃᑦ ᐊᒥᓲᖏᓗᐊᓕᖅᑐᑦ ᐊᒻᒪᓗ ᐃᕝᕕᑦ  ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ– 2019 ᒫᔾᔨ 

 ᑕᒪᕐᒥᑲᓴᐃᑦ ᑕᒫᓂ ᓱᓕᔪᖅᓴᖅᑐᑦ ᑐᒃᑐᐃᑦ ᐱᐅᓯᑐᖃᕇᓐᓇᖅᑕᒥᓂᒃ ᐊᑐᑐᐃᓐᓇᕐᓂᖏᓐᓂᒃ 

ᐊᒥᓲᔪᓐᓃᖅᓯᒪᑲᐃᓐᓇᓲᖑᓂᖏᓐᓂᒃ, ᐊᒥᓱᕈᒃᑲᓐᓂᕐᓂᐊᕐᒥᔪᓂᒃ ᐃᖕᒥᓃᓐᓇᖅ. ᐃᓚᖏᑦ ᐅᖃᐅᓯᖃᓚᐅᖅᑐᑦ 

ᐃᓄᐃᑦ ᐊᒥᓲᓂᕋᖅᑕᐅᓯᒪᓂᖏᑦ ᓱᓕᔪᕆᔭᐅᔭᕆᐊᖃᓐᖏᓂᖏᓐᓂᒃ. 

 ᑲᒪᔨᐅᓂᖅᓴᐅᖃᑦᑕᕈᒪᓕᖅᑐᑦ ᐊᐅᓚᑦᑎᔨᐅᖃᑕᐅᕙᖕᓂᕐᒥᒃ ᑐᒃᑐᖃᕐᕕᐅᕙᒃᑐᓂᒃ, ᓯᓚᑎᒥᐅᑕᓄᑦ 

ᐃᓚᐅᔪᓐᓇᖅᑎᑕᐅᖔᖃᑦᑕᕆᐊᖃᕈᓃᕐᓗᑎᒃ ᐊᐅᓚᑦᑎᔨᐅᓂᖏᓐᓂ. ᓈᒻᒪᒃᓴᖏᒻᒪᑕᑦᑕᐅᖅ ᑐᒃᑐᖃᕐᕕᐅᔪᑦ 

ᐊᔾᔨᒌᖏᑦᑑᑏᑦ ᓇᓂᑐᐃᓐᓈᖅᑐᑦ ᐊᑕᐅᓯᐅᑎᑕᐅᖃᑕᕐᓂᖏᓐᓂᒃ ᐃᓕᔭᐅᓂᐊᓕᕌᖓᒥᒃ ᒪᓕᒐᖅᑎᒍᑦ 

ᖃᓄᐃᓕᖓᑎᑕᐅᓚᖓᓕᕐᓂᖏᓐᓂᒃ. 

ᓴᓂᕋᔭᖕᒥ ᑲᑎᒪᔪᓂ [ᐅᒃᑯᓯᒃᓴᓕᐅᑉ ᐊᒻᒪᓗ ᕿᑭᖅᑕᓘᑉ ᑐᒃᑐᖃᕐᕕᖏᓐᓂ]: 

 ᐃᓄᐃᑦ ᓄᓇᓖᑦ ᐊᒻᒪᓗ ᐊᖑᓇᓱᒃᑏᑦ ᐅᖃᐅᓯᖃᓚᐅᖅᑐᑦ ᓴᖏᔪᓂᒃ ᐃᓱᒪᓘᑎᖃᕐᓂᖏᓐᓂᒃ ᐃᓄᐃᑦ 

ᐃᓚᐅᑎᑕᐅᕙᓐᖏᓂᖏᓐᓂᒃ ᐊᑐᖅᑕᐅᕙᓐᖏᓂᖏᓐᓂᒡᓗ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᖅᑕᐅᓕᕌᖓᒥᒃ 

ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᐊᒻᒪᓗ ᐃᓱᒪᓕᐅᕈᑕᐅᒋᐊᕐᓂᐊᓕᕋᖓᒥᒃ. 

 ᑕᒪᕐᒥᑲᓴᐃᑦ ᓱᓕᔪᖅᓴᖅᑐᑦ ᑐᒃᑐᐃᑦ ᖃᓄᐃᓕᖓᓕᕐᓂᖏᑦ ᐱᐅᓯᑐᖃᕐᒥᓂᒃ ᐊᑐᖅᑐᑦ ᐃᖕᒥᓃᓐᓇᕐᓗ 

ᐊᒥᓱᕈᒃᑲᓐᓂᕐᓂᐊᕐᒥᔪᑦ ᐱᐅᓯᕆᖃᑦᑕᕐᒪᔾᔪᒃ ᑕᐃᒪᐃᓕᐅᖅᐸᖕᓂᖅ. 

 ᑐᒃᑐᐃᑦ ᓂᕿᒃᓴᕆᔭᐅᕙᖕᒥᔪᑦ ᐆᒪᔪᕐᓄᑦ, ᓲᕐᓗ ᐊᒪᕈᕐᓄᑦ ᐊᒥᓲᔪᓐᓃᖅᑎᑦᑎᕙᓪᓕᐊᓲᖑᖕᒥᖕᒪᑕ. 

 ᐃᓱᒪᓘᑎᖃᖅᑐᑦ ᐊᖑᓇᓱᒍᓐᓇᕐᓂᖏᓐᓂᒃ ᐱᔪᓐᓇᐅᑎᖏᓐᓂᒃ ᐊᒻᒪᓗ ᓂᕿᒃᓴᖃᑦᑎᐊᕈᓐᓇᕆᐊᖃᕐᓂᕐᒥᓂᒃ. 

ᐃᓚᖏᑦ ᐃᓱᒪᒋᔭᐅᖁᔨᓚᐅᖅᑐᑦ ᐆᒪᔪᐃᑦ ᖃᐅᔨᓴᖅᑕᐅᖃᑦᑕᕆᐊᖃᖏᓂᖏᓐᓂᒃ, 

ᓄᓇᖃᖅᑐᑐᖃᐅᖏᑦᑐᓄᓪᓗ ᑎᑭᑐᖃᕌᖓᑦ ᓈᒻᒪᓐᖏᒻᒪᑦ ᐸᒡᕕᓴᐃᓗᐊᖃᑦᑕᕐᓂᖏᓐᓂᒃ ᐆᒪᔪᓕᕆᓂᕐᒥᒃ 

ᐊᐅᓚᑦᑎᔨᐅᓂᖏᓐᓂ.  

 

ᓇᐅᔮᓂ ᑲᑎᒪᔪᓂ [ᐅᒃᑯᓯᒃᓴᓕᐅᑉ ᐊᒻᒪᓗ ᑰᒑᓗᑉᓗ ᑐᒃᑐᖃᕐᕕᖏᓐᓂ]:  

 ᐃᓄᐃᑦ ᓄᓇᓖᑦ ᑕᑯᔪᒪᔪᑦ ᓄᓇᓕᖕᒥᐅᑕᓄᑦ ᐊᐅᓚᑕᐅᖔᖃᑦᑕᖁᔨᓂᖅ ᑐᒃᑐᖃᕐᕕᖏᓐᓂᒃ.  ᓇᒻᒪᒋᖏᒻᒪᒋᑦ 

ᑕᒪᕐᒥᐊᓗᐃᑦ ᑐᒃᑐᖃᕐᑯᐅᒧᑦ ᐊᑕᐅᓯᐅᔪᑎᑐᑦ ᑲᒪᒋᔭᐅᕙᖕᓂᖏᓐᓂᒃ ᑲᑎᖓᖏᑎᓪᓗᒋᑦ ᑐᒃᑐᖃᕐᕕᖏᓐᓂ 

ᓇᓂᑐᐃᓐᓇᖅ ᑲᓇᑕᒥ, ᐃᓚᒋᔭᐅᓗᑎᒃ ᑐᑭᓕᐅᕈᑕᐅᒐᓱᐊᕐᓂᖏᑦ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ 

ᐅᕝᕙᓗᓐᓃᑦ ᐊᓯᖏᓐᓂᒃ ᓯᕗᓂᒃᓴᐅᓂᐊᖅᑐᒥ ᐊᒥᓱᕈᖅᓰᔪᒪᓂᕐᒧᑦ ᐸᕐᓇᐅᑎᒃᓴᓂᒃᑕᐅᓂᐊᕐᒥᔪᓂᒃ. ᐃᓚᖏᑦ 

ᐃᓄᐃᑦ ᐅᖃᐅᓯᖃᓚᐅᖅᑐᑦ ᖃᐅᔨᓴᕈᓯᕆᕙᒃᑕᖏ ᐊᒥᓲᓂᖏᓐᓂᒃ ᐅᒃᐱᕆᔭᒃᓴᐅᖏᓐᓂᖏᓐᓂᒃ.  

 ᑕᒪᕐᒥᑲᓴᐃᑦ ᐃᓄᐃᑦ ᓱᓕᔪᖅᓇᖅᐳᑦ ᐃᓱᒪᒋᔭᐅᔪᓂᒃ ᑐᒃᑐᐃᑦ ᐱᐅᓯᑐᖃᕆᓐᓇᖅᑕᖏᓐᓂᒃ ᐊᑐᕐᓂᖏᓐᓂᒃ, 

ᐃᖕᒥᓃᓐᓇᕐᓗ ᐱᐅᓯᑐᖃᕐᒥᒍᑦ ᐊᒥᓱᕈᒃᑲᓐᓂᕐᓂᐊᕆᓪᓗᑎᒃ.  

 ᐃᓱᒪᓘᑎᖃᕐᒪᑕ ᐊᖑᓇᓱᒍᓐᓇᕐᓂᕐᒥᒃ ᐱᔪᓐᓇᐅᑎᒋᔭᖏᑦ ᐊᒃᑐᖅᑕᐅᓯᒪᓕᕈᓐᓇᕐᓂᖏᓐᓂᒃ ᒪᓕᒐᖅᑎᒍᑦ 

ᐃᓕᑕᕆᔭᐅᓕᑐᐊᕈᑎᒃ.  

ᐃᒃᐱᐊᕐᔪᖕᒥ ᑲᑎᒪᔪᓂ [ᕿᑭᖅᑕᓘᑉ ᑐᒃᑐᖃᕐᕕᖏᓐᓂ]: 

 ᐃᓄᐃᑦ ᐅᖃᐅᓯᖃᓚᐅᖅᑐᑦ ᓴᖏᔪᓂᒃ ᐃᓱᒪᓘᑎᖃᕐᓂᖏᓐᓂᒃ ᐃᓄᐃᑦ ᐃᓚᐅᑎᑕᐅᕙᓐᖏᓂᖏᓐᓂᒃ 

ᑐᑭᓕᐅᕈᑕᐅᕙᓪᓕᐊᓂᖏᓐᓂᒃ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᐊᒻᒪᓗ ᐃᓱᒪᓕᐅᕈᑕᐅᒋᐊᕐᓂᐊᓕᕋᖓᒥᒃ. 

ᑕᑯᔪᒪᔪᑦ ᐊᑐᖅᑕᐅᓂᖅᓴᐅᖃᑦᑕᖁᔨᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᖓᑐᐃᓐᓴᖅ ᐱᕙᓪᓕᐊᓂᖏᓐᓂᒃ.  

 ᓄᓇᓕᑦ ᐃᓄᐃᑦ ᐅᖃᐅᓯᖃᓚᐅᖅᑐᑦ ᐱᔾᔪᑕᐅᓂᖏᓐᓂᒃ ᑐᒃᑐᐃᑦ ᐊᒥᓲᔪᓐᓂᖅᐸᓪᓕᐊᓗᐊᕋᓱᒋᔭᐅᓂᖏᓐᓂᒃ 

ᐱᔾᔪᑕᐅᓪᓗᑎᒃ ᐊᒪᕈᐃᑦ ᓂᕿᒃᓴᖅᓯᐅᖅᐸᖕᓂᖏᑦ ᑐᒃᑐᓂᒃ ᐊᒻᒪᓗ ᐱᐅᓯᑐᖃᕐᒥᒍᑦ ᑐᒃᑐᐃᑦ 

ᐊᒥᓲᔪᓐᓃᖅᓯᒪᓲᖑᓂᖏᑦ ᐊᒻᒪᓗ ᐃᖕᒥᓃᓐᓇᖅ ᐊᒥᓱᕈᒃᑲᓐᓂᕐᓂᐊᕐᒥᔪᓂᒃ. 



ᐆᒪᔪᐃᑦ ᐊᒥᓲᖏᓗᐊᓕᖅᑐᑦ ᐊᒻᒪᓗ ᐃᕝᕕᑦ  ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ– 2019 ᒫᔾᔨ 

  
 

 
 

ᒪᒃᐱᒐᖅ 11 ᑕᒪᐃᓐᓂᒃ ᐅᑯᓇᖓᑦ 14 
 

 ᓄᓇᓕᑦ ᐃᓄᐃᑦᑕᐅᖅ ᐃᓱᒪᓘᑎᖃᓚᐅᖅᑐᑦ ᐊᖑᓇᓱᒍᓐᓇᕐᓂᕐᒥᒃ ᐱᔪᓐᓇᐅᑎᖃᕐᓂᕐᒥᒃ ᐊᒻᒪᓗ 

ᓂᕿᒃᓴᖃᑦᑎᐊᕈᓐᓇᕐᓂᕐᒥᓂᒃ.   

ᒥᑦᑎᒪᑕᓕᖕᒥ ᑲᑎᒪᔪᓂ [ᕿᑭᖅᑕᓘᑉ ᑐᒃᑐᖃᕐᕕᖏᓐᓂ]: 

 ᐃᓄᐃᑦ ᓄᓇᓖᑦ ᐊᒻᒪᓗ ᐊᖑᓇᓱᒃᑏᑦ ᐅᖃᐅᓯᖃᓚᐅᖅᑐᑦ ᓴᖏᔪᓂᒃ ᐃᓱᒪᓘᑎᖃᕐᓂᖏᓐᓂᒃ ᐃᓄᐃᑦ 

ᐃᓚᐅᑎᑕᐅᕙᓐᖏᓂᖏᓐᓂᒃ ᐊᑐᖅᑕᐅᕙᓐᖏᓂᖏᓐᓂᒡᓗ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᖅᑕᐅᓕᕌᖓᒥᒃ 

ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᐊᒻᒪᓗ ᐃᓱᒪᓕᐅᕈᑕᐅᒋᐊᕐᓂᐊᓕᕋᖓᒥᒃ. ᓄᓇᓕᖕᒥᐅᑕᐅᖔᖅᑐᓄᑦ 

ᐊᐅᓚᑕᐅᖃᑦᑕᖁᔨᓂᖅᓴᐅᔪᑦ ᐃᓱᒪᓘᑎᖃᖅᓱᑎᒡᓗ ᐊᖑᓇᓱᒍᓐᓇᕐᓂᕐᒥᒃ ᐱᔪᓐᓇᐅᑎᖃᕐᓂᕐᒥᓂᒃ. 

 ᐃᓚᖏᓐᓂᒃ ᓱᓕᔪᕆᔭᐅᖏᑦᑐᑦ ᑐᒃᑐᐃᑦ ᐊᒥᓲᖏᓐᓂᕋᖅᑕᐅᓂᖏᑦ ᐊᒻᒪᓗ ᐊᑐᖅᑕᐅᕙᒃᑐᑦ ᖃᐅᔨᓴᕐᓂᖏᓐᓂᒃ 

ᐊᒥᓲᓂᖏᓐᓂᒃ. 

 ᑕᒪᕐᒥᑲᓴᐃᑦ ᐅᒃᐱᕈᓱᒃᑐᑦ ᑐᒃᑐᐃᑦ ᐃᖕᒥᓂᖅ ᐱᐅᓯᑐᖃᕐᒥᓂᒃ ᐊᑐᑐᐃᓐᓇᕐᓂᕐᒥᓄᑦ ᐊᒥᓲᔪᓐᓃᖅᐹᓪᓕᖅᓯᒪᔪᑦ, 

ᐃᖕᒥᓃᓐᓇᕐᓗ ᐊᒥᓱᕈᕆᐊᒃᑲᓐᓂᕐᓂᐊᕆᓪᓗᑎᒃ. 

 ᐊᑕᐅᓯᖅ ᐃᓄᒃ ᐊᐱᕆᓚᐅᖅᑐᖅ ᖃᐅᔨᓴᖅᑕᐅᑦᑎᐊᒃᑲᓐᓂᕈᓐᓇᕐᒪᖔᑦ ᖃᓄᑎᒋᓪᓚᕆᒃ 

ᐊᒥᓲᔪᓐᓂᖅᓯᒪᖕᒪᖓᑕ ᕿᑭᖅᑖᓘᖕᒥ ᑐᒃᑐᖃᕐᕕᐅᔪᑦ.    

ᑲᖏᖅᑐᒑᐱᖕᒥ ᑲᑎᒪᔪᓂ [ᕿᑭᖅᑕᓘᑉ ᑐᒃᑐᖃᕐᕕᖏᓐᓂ]: 

 ᐃᓄᐃᑦ ᓄᓇᓖᑦ ᐊᒻᒪᓗ ᐊᖑᓇᓱᒃᑏᑦ ᐅᖃᐅᓯᖃᓚᐅᖅᑐᑦ ᓴᖏᔪᓂᒃ ᐃᓱᒪᓘᑎᖃᕐᓂᖏᓐᓂᒃ ᐃᓄᐃᑦ 

ᐃᓚᐅᑎᑕᐅᕙᓐᖏᓂᖏᓐᓂᒃ ᐊᑐᖅᑕᐅᕙᓐᖏᓂᖏᓐᓂᒡᓗ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᖅᑕᐅᓕᕌᖓᒥᒃ 

ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᐊᒻᒪᓗ ᐃᓱᒪᓕᐅᕈᑕᐅᒋᐊᕐᓂᐊᓕᕋᖓᒥᒃ. ᓄᓇᓖᑦ 

ᐊᐅᓚᑦᑎᓂᖅᓴᐅᖃᑦᑕᖁᔨᕗᑦ ᑕᒪᒃᑯᓂᖓ ᐊᒻᒪᓗ ᐃᓱᒪᓘᑎᖃᖅᓱᑎᒃ ᐊᖑᓇᓱᒍᓐᓇᕐᓂᕐᒥᒃ 

ᐱᔪᓐᓇᐅᑎᖃᕐᓂᕐᒥᓂᒃ. 

 ᐊᑕᐅᓯᖅ ᐃᓄᒃ ᐅᖃᐅᓯᖃᓚᐅᖅᑐᑦ ᐅᑭᐅᖃᖃᑎᒌᖕᒋᓗᐊᕐᓂᕐᒥᓄᑦ ᐊᖏᖃᑎᒌᒎᓐᓇᐃᓪᓕᓯᒪᓂᖏᓐᓂᒃ 

ᑕᐃᒃᑯᓂᖓ ᒪᒃᑯᒃᑐᑦ ᐆᒃᑐᕈᒪᓂᖏᓐᓂᒃ ᓄᑖᓂᒃ ᐊᐅᓚᑦᑎᔾᔪᑎᒃᓴᐅᔪᓐᓇᖅᑐᓂᒃ ᐊᑐᖃᑦᑕᕈᓐᓇᕐᓂᖏᓐᓂᒃ, 

ᑭᓯᐊᓂ ᐃᓐᓇᑐᖃᐃᑦ ᐊᖏᕈᑎᖃᖏᓐᓂᖏᓐᓂᒃ. ᐃᓄᐃᑦ ᓴᖏᒧᐊᓗᖕᒥᒃ ᐃᒃᐱᒍᓱᑦᑎᐊᕋᓗᐊᖅᓱᑎᒃ 

ᐃᓐᓇᑐᖃᕐᒥᓂᒃ, ᒪᒃᑯᒃᑐᓄᑦ ᐅᓪᓗᒥᐅᓕᖅᑐᖅ ᑕᒪᒃᑯᐊᕈᓘᔭᐃᑦ ᐅᖃᐅᓯᐅᔪᓐᓇᖅᓯᕙᖏᒪᑕ 

ᑕᐃᒪᐃᓂᖏᓐᓄᑦ.  

 ᓄᓇᓖᑦ ᐊᖑᓇᓱᒃᑏᑦᑕᐅᖅ ᐅᖃᐅᓯᖃᓚᐅᕐᒥᔪᑦ ᐱᔾᔪᑕᐅᕙᖕᓂᖏᓐᓂᒃ ᑐᒃᑐᓄᑦ ᐊᒥᓲᔪᓐᓃᕈᑕᐅᕙᓪᓕᐊᔪᑦ, 

ᓲᕐᓗ ᐆᒃᑑᑎᒋᓗᒍ, ᐱᐅᓯᑐᖃᕆᔭᖏᑦ ᑐᒃᑐᐃᑦ ᐊᒥᓱᕈᖅᐸᖕᓂᖏᓐᓄᑦ ᐊᒥᓲᔪᓐᓂᖅᓯᒪᓲᖑᓂᖏᓐᓂᒡᓗ, 

ᑲᐃᕕᑦᑐᑎᑐᑦ ᐊᑐᖅᐸᓪᓕᐊᖃᑕᐅᔭᕐᓂᖏᓐᓂᒃ, ᐊᒪᕈᕐᓄᓪᓗ ᓂᕿᒃᓴᖅᓯᐅᕐᕕᐅᕙᖕᓂᖏᓐᓂᒃ, 

ᐱᔭᐅᖃᑦᑕᕈᓐᓇᖅᑎᑕᐅᔪᓪᓗ ᐊᕐᓇᓪᓗᐃᓪᓗ-ᐊᖑᓴᓪᓗᐃᓗ ᐊᖑᓇᓱᒃᑕᐅᔪᓐᓇᕐᓂᖅ, ᐊᒻᒪᓗ ᓄᑖᖑᓕᖅᑐᑦ 

ᓴᓇᕐᕈᑕᐅᕙᓕᖅᑐᑦ (ᓲᕐᓗ ᓯᑭᑐᕐᓂᒃ ᕿᒫᓕᖃᑦᑕᕐᓂᖏᑦ ᐅᖓᓯᑦᑐᓄᑦ).  

ᐃᖃᓗᖕᓂ ᑲᑎᒪᔪᓂ [ᕿᑭᖅᑕᓘᑉ ᑐᒃᑐᖃᕐᕕᖏᓐᓂ]:  

 ᐃᓄᐃᑦ ᓄᓇᓖᑦ ᐊᒻᒪᓗ ᐊᖑᓇᓱᒃᑏᑦ ᐅᖃᐅᓯᖃᓚᐅᖅᑐᑦ ᓴᖏᔪᓂᒃ ᐃᓱᒪᓘᑎᖃᕐᓂᖏᓐᓂᒃ ᐃᓄᐃᑦ 

ᐃᓚᐅᑎᑕᐅᕙᓐᖏᓂᖏᓐᓂᒃ ᐊᑐᖅᑕᐅᕙᓐᖏᓂᖏᓐᓂᒡᓗ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᖅᑕᐅᓕᕌᖓᒥᒃ 

ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᐊᒻᒪᓗ ᐃᓱᒪᓕᐅᕈᑕᐅᒋᐊᕐᓂᐊᓕᕋᖓᒥᒃ. 

 ᐃᓚᐅᖃᑦᑕᕈᒪᖕᒥᔪᑦ ᖃᐅᔨᓴᖅᑕᐅᔪᖃᖅᑎᓪᓗᒋᑦ ᑐᒃᑐᓂᒃ. ᖃᐅᔨᓴᕈᓯᕆᔭᐅᕙᒃᑐᑦ ᐊᒻᒪᓗ ᖃᓄᖅ 

ᓇᓴᐃᓲᖑᓂᕋᖏᑦ ᑐᑭᓯᐅᒪᔭᐅᑦᑎᐊᖏᒻᒪᑦ, ᓱᓕᔪᖅᓴᖅᓱᑎᒡᓗ ᑐᒃᑐᖃᕐᕕᐅᔪᑦ ᐃᖕᒥᒍᑦ 

ᖃᐅᔨᓴᖅᑕᐅᖔᕆᐊᓖᑦ, ᐊᑑᑎᖃᑦᑎᐊᕐᓂᖅᓴᐅᔪᓐᓇᕐᓂᐊᕐᒪᑕ ᑕᐃᒫᒃ. 



ᐆᒪᔪᐃᑦ ᐊᒥᓲᖏᓗᐊᓕᖅᑐᑦ ᐊᒻᒪᓗ ᐃᕝᕕᑦ  ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ– 2019 ᒫᔾᔨ 

  
 

 
 

ᒪᒃᐱᒐᖅ 12 ᑕᒪᐃᓐᓂᒃ ᐅᑯᓇᖓᑦ 14 
 

 ᓱᓕᔪᖅᓴᖅᑐᑦ ᑐᒃᑐᐃᑦ ᐊᒥᓱᓂᖏᑦ ᐊᓯᔾᔨᖅᐸᖕᒪᑕ ᐱᐅᓯᑐᖃᕐᒥᒍᑦ ᑲᐃᕕᑉᐸᓪᓕᐊᔪᒥᒃ ᓲᕐᓗ 

ᑕᐃᒪᐃᓕᐅᓲᖑᖕᒪᑕ, ᐊᒥᓱᕈᖅᐸᒃᓱᑎᒃ ᐊᒥᓲᔪᓐᓂᖅᓯᒪᑲᐃᓐᓇᓲᖑᓪᓗᑎᒡᓗ, ᐃᖕᒥᓂᓐᓇᕐᓗ ᐅᑎᕐᓂᐊᕆᓪᓗᑎᒃ 

ᐊᒥᓲᓂᕐᒧᑦ. 

 ᐊᒥᓱᑦ ᐃᓱᒪᓘᑎᖃᖅᐳᑦ ᐊᖑᓇᓱᒍᓐᓇᕐᓂᕐᒥᒃ ᐱᔪᓐᓇᐅᑎᒥᓂᒃ, ᖃᐅᔨᓴᖅᑕᐅᖃᑦᑕᖁᔨᓪᓗᑎᒡᓗ 

ᐊᓯᖏᓐᓂᒃᑕᐅᖅ ᐅᓗᕆᐊᓇᕈᑕᐅᕙᖕᒥᔪᓂᒃ ᑐᒃᑐᑕᐅᕙᖕᓂᖏᓐᓂᒃ, ᐊᖏᔫᑎᓂᒃ ᓄᓇᒥ 

ᓴᓇᕝᕕᐅᕙᓕᖅᑐᓂᒃ ᐊᒻᒪᓗ ᐊᒃᑐᖅᑕᐅᓯᒪᖃᑕᕐᓂᖏᓐᓂᒃ ᖃᐅᔨᓴᖅᑕᐅᖃᑕᓂᖏᓐᓂᒃ ᑐᒃᑐᐃᑦ.  

ᕿᑭᖅᑕᕐᔪᐊᕐᒥ ᑲᑎᒪᔪᓂ [ᕿᑭᖅᑕᓘᑉ ᑐᒃᑐᖃᕐᕕᖏᓐᓂ]: 

 ᐊᖑᓇᓱᒃᑎᑦ ᑲᑎᒪᔨᖏᑦ ᐅᖃᐅᓯᖃᓚᐅᖅᑐᑦ ᐃᓱᒪᓘᑎᒋᔭᒥᓂᒃ ᐊᖑᓇᓱᖑᓐᓇᕐᓂᕐᒥᓂᒃ 

ᐊᔪᓕᖅᑎᑕᐅᔪᓐᓇᕐᓂᖏᓐᓂᒃ ᐊᒻᒪᓗ ᐅᖃᐅᓯᖃᓚᐅᖅᓱᑎᒃ ᐱᓕᕆᖃᑎᒋᔭᐅᔭᕆᐊᖃᕐᓂᖏᓐᓂᒃ 

ᖃᐅᔨᓂᐊᕐᒪᑕ ᑐᒃᑐᐃᑦ ᐃᖕᒥᓃᓐᓇᖅ ᐊᒥᓱᕈᒃᑲᓐᓂᕐᓂᐊᕐᒪᖔᑕ.  

 ᐊᖑᓇᓱᒃᑎᑦ ᓄᓇᓖᓪᓗ ᐃᓄᐃᑦ ᐅᖃᐅᓯᖃᓚᐅᖅᐳᑦ ᖁᓕᒥᒎᓕᖕᓂᒃ (ᕼᐊᓕᑳᑉᑕᓂᒃ) ᐅᔭᕋᖕᓂᐊᕐᕕᖕᓄᑦ 

ᐊᑐᖅᑕᐅᕙᖏᓂᖏᑦ ᐱᒻᒪᕆᐊᓗᖕᒥᒃ ᐅᓗᕆᐊᓇᕈᑕᐅᕙᖕᓂᖏᓐᓂᒃ ᑐᒃᑐᓄᑦ (ᖁᒡᓗᖕᓇᕐᒪᑕ 

ᕿᒫᓗᑕᐅᕙᒃᓱᑎᒃ). 

 ᐊᒪᕈᐃᑦᑕᐅᖅ ᐱᒻᒪᕆᐊᓗᖕᓂᒃ ᐅᓗᕆᐊᓇᕈᑕᐅᕙᖕᒥᔪᑦ ᐊᒥᓲᔪᓐᓃᕈᑕᐅᔪᓐᓇᕐᓂᖏᓐᓄᑦ, 

ᐃᓱᒪᒋᔭᐅᔭᕆᐊᖃᕐᒥᔪᑦ.  

 ᐃᓚᖏᑦ ᓴᖏᔪᒥᒃ ᐅᒃᐱᕈᓱᑦᑎᐊᖅᐳᑦ ᑐᒃᑐᐃᑦ ᐅᑎᕈᒫᕐᓂᖏᓐᓂᒃ ᐃᖕᒥᓃᓐᓇᖅ ᐊᒥᓱᕈᒃᑲᓐᓂᕐᓗᑎᒃ. 

ᐅᖓᓯᒃᑐᐊᓗᖕᓄᑦ ᓅᖃᑦᑕᕐᒪᑕ ᐱᐅᓯᑐᖃᕐᒥᒍᓪᓗ ᐊᒥᓲᔪᓐᓂᖅᓯᒪᕙᒃᓱᑎᒃ, ᐊᒻᒪᓗ ᐃᖕᒥᓂᓐᓇᖅ 

ᐊᒥᓱᕈᒃᑲᓐᓂᖅᐸᖕᒪᖕᑕ.  

ᓴᓪᓕᖅ, ᓄᓇᕗᑦ: 

 ᓄᓇᓖᑦ ᐃᓄᐃᑦ ᐃᓱᒪᓘᑎᖃᓚᐅᖅᑐᑦ ᐅᔭᕋᖕᓂᐊᕐᕕᖕᓂᒃ ᐱᓕᕆᕕᐅᖃᑦᑕᕐᓂᖏᓐᓂᒃ ᐃᓕᑕᖅᓯᓚᐅᖅᓱᑎᒡᓗ 

ᐊᖏᔫᑎᓂᒃ ᓴᓇᕝᕕᖃᖅᑐᑦ ᐱᓂᖅᐹᖑᔪᒥᒃ ᐱᓗᐊᖅᑐᒥᒃ ᐅᓗᕆᐊᓇᕈᑕᐅᕙᓂᖏᓐᓄᑦ ᑐᒃᑐᓄᑦ.  

 ᓄᓇᓖ ᓇᓗᓇᐃᔭᐃᓚᐅᖅᑐᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᑲᔪᓰᓐᓇᖅᑐᒥᒃ ᐅᓗᕆᐊᓇᕈᑕᐅᕐᓂᐹᖑᓂᖓᓂᒃ 

ᑐᒃᑐᓄᑦ. 

 ᐊᒥᓱᒐᓴᐃᑦ ᓄᓇᓖᑦ ᓱᓕᔪᖅᓴᖅᐳᑦ ᑐᒃᑐᐃᑦ ᐱᐅᓯᖃᕋᒥᒃ ᐊᒥᓱᕈᖅᐸᒃᓱᑎᒃ ᐊᒥᓲᔪᓐᓃᖅᐸᒃᓱᑎᒡᓗ. ᐆᒪᔪᐃᑦ 

ᐊᒥᓲᓗᐊᓕᕌᖓᒥᒃ, ᐊᒥᓲᔪᓐᓂᖅᐸᓪᓕᐊᓕᕋᑦᑕᕐᒪᑕ ᐊᒻᒪᓗ ᓄᓇᒥ ᓂᕿᒃᓴᔭᕆᕙᒃᑕᖏᑦ ᐱᕈᒃᑲᓐᓂᕐᒥᒍᑎᒃ 

ᐊᒥᕈᖅᐸᓪᓕᐊᒃᑲᓐᓂᕐᓂᐊᕆᓪᓗᑎᒃ. 

 ᓄᓇᓖᑦ ᐅᖃᐅᓯᖃᓚᐅᖅᑐᑦ ᑐᓴᖃᑦᑕᕈᒪᓂᖅ ᒫᓐᓇᐅᓕᖅᑐᖅ ᓄᓇᒥᓂ ᑐᒃᑐᐃᑦ ᐊᒥᓲᓂᖏᓐᓂᒃ, 

ᐱᓗᐊᖅᑐᒥᒃ ᐊᒃᐸᑑᕐᔪᐊᕐᒥ. 

 ᑐᒃᑐᐃᑦ ᖃᐅᔨᓴᖅᑕᐅᓚᐅᖅᓱᑎᒃ ᐊᒥᔅᓲᓂᖏᑦ ᐊᒻᒪᓗ ᑐᑭᓯᔭᐅᓂᖏᓐᓂᒃ ᑐᓴᖅᑎᑕᐅᖃᑦᑕᕐᓂᖏᑦ 

ᐅᖓᓯᒌᒃᑑᑎᐅᓗᐊᖃᑕᕐᒪᑕ. ᓄᓈᓖᑦ ᑐᓴᖅᑎᑕᐅᓵᓕᓂᖅᓴᐅᖃᑦᑕᕈᒪᔪᑦ ᖃᓄᐃᓐᓂᖏᓐᓂᒃ ᑐᒃᑐᐃᑦ 

ᕿᓚᒥᐅᓂᖅᓴᐅᕙᒃᑐᖅ, ᑕᐃᒫᒃ ᐊᐅᓚᑦᑎᔪᓐᓇᑦᑎᐊᕐᓂᖅᓴᐅᓂᐊᕐᒪᑕ.  

 ᓄᓇᓖᑦ ᐅᖃᐅᓯᖃᓚᐅᖅᑐᑦ ᖃᐅᔨᔪᒪᓂᖅ ᑐᒃᑐᐃᑦ ᖃᓄᐃᓕᖓᓂᖏᓐᓂᒃ ᐊᓯᖏᓐᓂᒃ ᓇᓂᑐᐃᓐᓇᖅ 

ᑲᓇᑕᒥ, ᐊᒻᒪᓗ ᖃᓄᖅ ᐊᐅᓚᑕᐅᕙᖕᒪᖔᑕᓕ.  

ᑭᖓᐃᑦ, ᓄᓇᕗᑦ: 

 ᓄᓇᓖᑦ ᐊᐱᖁᑎᖃᖅᐸᓚᐅᖅᑐᑦ ᓱᓕᔫᓂᖏᓐᓂᒃ ᑕᒻᒪᖅᓯᒪᖏᓐᓂᖏᓐᓂᒃ ᓇᔪᒐᕆᔭᐅᓂᕋᖅᑕᐅᕙᒃᑐᑦ 

ᑕᐃᒃᑯᓄᖓ ᓇᐹᖅᑐᖃᖏᑦᑐᕐᒥᐅᑕᓄᑦ ᑐᒃᑐᓄᑦ, ᓄᓇᖑᐊᕆᔭᖏᓐᓂ ᑕᑯᒃᓴᐅᓲᑦ. 

 ᓄᓇᓖᑦ ᖃᐅᔨᒪᒻᒪᕆᖏᑦᑐᑦ ᑐᒃᑐᐃᑦ ᐊᒥᓲᓂᕆᔭᖏᑦ ᐊᒥᓱᕈᖅᐸᓪᓕᐊᒃᑲᓐᓂᕐᓂᐊᕐᒪᖔᑕ, 

ᑲᑕᒃᓯᒪᑲᐃᓐᓇᓲᖑᖕᒪᖔᑕᓗᓐᓃᑦ, ᑕᐃᒪᐃᑉᐸᓚᐅᕋᓗᐊᕐᒪᑕ ᑕᐃᔅᓱᒪᓂᒃᑲᓐᓂᖅ, ᑭᓯᐊᓂ ᒫᓐᓇᐅᓕᖅᑐᖅ 

ᐊᓯᔾᔨᖅᓯᒪᔪᐊᓘᓕᕐᒪᑕ ᓱᓇᑐᐃᓐᓇᐃᑦ.  



ᐆᒪᔪᐃᑦ ᐊᒥᓲᖏᓗᐊᓕᖅᑐᑦ ᐊᒻᒪᓗ ᐃᕝᕕᑦ  ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ– 2019 ᒫᔾᔨ 

  
 

 
 

ᒪᒃᐱᒐᖅ 13 ᑕᒪᐃᓐᓂᒃ ᐅᑯᓇᖓᑦ 14 
 

 ᓄᓇᓖᑦ ᐃᓱᒫᓘᑎᖃᖅᑐᑦ ᐊᒃᑐᖅᑕᐅᓯᒪᓂᖏᓐᓂᒃ ᑐᒃᑐᐃᑦ ᐅᔭᕋᖕᓂᐊᕐᕕᖕᓄᑦ, ᖃᐅᔨᔪᒪᓪᓗᑎᒃ ᖃᓄᖅ 

ᓴᐳᓐᓂᐊᖅᑕᐅᓯᒪᔪᓐᓇᕐᒪᖔᑕ ᐅᔭᕋᖕᓂᐊᕐᕕᖕᓂᒃ. ᐱᑕᖃᕆᐊᖃᒻᒪᕆᖕᓂᖏᑦ ᓇᔪᒋᔭᐅᔪᒃᓴᐃᑦ 

ᐊᑐᖅᑕᐅᔪᓐᓇᕐᒥᔪᑦ ᓴᐳᓐᓂᐊᕈᑕᐅᔪᓐᓇᕐᓂᕐᒧᑦ ᑐᒃᑐᓂᒃ.  

 ᓄᓇᓖᑦ ᐃᓱᒪᓘᑎᖃᖅᑐᑦ ᑐᒃᑐᓂᒃ ᓂᕿᒃᓴᖅᓯᐊᕆᔭᐅᕙᖕᓂᖏᓐᓂᒃ ᐊᒪᕈᕐᓄᑦ, ᐃᓱᒪᒋᔭᐅᖁᔨᓪᓗᑎᒃ 

ᐊᒪᕈᐃᑦ ᐊᐅᓚᑕᐅᔭᕆᐊᖃᕐᓂᖏᓐᓂᒃ. 

 ᓄᓇᓖᑦ ᐃᓱᒪᓘᑎᖃᖅᑐᑦ ᑐᒃᑐᐃᑦ ᐸᒡᕕᓴᒃᑕᐅᖃᑦᑕᕐᓂᖏᓐᓂᒃ ᖁᓕᒥᒎᓕᖕᓄᑦ ᐊᒻᒪᓗ ᖃᖓᑕᓲᕐᓄᑦ. 

 ᐃᓚᖏᑦ ᓄᓇᓖᑦ ᐃᓱᒪᖃᖅᑐᑦ ᑐᒃᑐᐃᑦ ᐅᓗᕆᐊᓇᖅᑐᒦᖏᓐᓂᖏᓐᓂᒃ, ᐊᓯᐊᓄᐊᖅᓯᒪᑐᐃᓐᓇᑲᓚᐅᕐᒪᑕ. 

 ᓄᓇᓖᑦ ᐃᓱᒫᓘᑎᖃᖅᑐᑦ ᑐᒃᑐᐃᑦ ᖃᐅᔨᓴᖅᑕᐅᒐᔪᐃᓗᐊᖃᑦᑕᕐᓂᖏᓐᓂᒃ. 

 ᓄᓇᓖᑦ ᐅᖃᐅᓯᖃᓚᐅᖅᑐᑦ ᐱᒻᒪᕆᐅᓂᖏᓐᓂᒃ ᐊᑐᖅᑕᐅᔭᕆᐊᖃᕐᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ. 

 ᓄᓇᓖᑦ ᐃᓱᒫᓘᑎᖃᖅᑐᑦ ᐊᒃᑐᖅᑕᐅᓯᒪᔪᓐᓇᕐᓂᖏᓐᓂᒃ ᐃᓕᔭᐅᒍᑎᒃ ᑐᒃᑐᐃᑦ ᒪᓕᒐᕐᓄᑦ 

ᐊᖑᓇᓱᒍᓐᓇᐃᓕᔪᓐᓇᕐᓂᖏᓐᓂᒃ.  

 

ᑭᒻᒥᕈᑦ, ᓄᓇᕗᑦ: 

 ᐊᖑᓇᓱᒃᑎᑦ ᑲᑐᔾᔨᖃᑎᒌᖏᓐᓄᑦ ᑲᑎᒪᔨᐅᖃᑕᐅᔪᑦ ᓴᖏᔪᒥᒃ ᐅᖃᐅᓯᖃᓚᐅᖅᑐᑦ ᐱᔾᔪᑎᖃᖅᑐᓂᒃ 

ᐃᓕᔭᐅᔪᐃᓐᓇᐅᔪᓐᓇᕐᓂᖏᓐᓂᒃ ᑕᒪᕐᒥᑦᑎᐊᖅ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ, ᐊᑕᐅᑎᒃᑯᑦ. ᐅᒃᐱᕆᔭᖃᕐᒪᑕ 

ᓂᒋᐊᓂᓗ ᐅᐊᖕᓇᖓᓂᓗ ᕿᑭᖅᑖᓗᖕᒥ ᑐᒃᑐᐃᑦ ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᓂᖏᓐᓂᒃ 

ᐃᖕᒥᒎᖅᑎᑕᐅᓯᓗᑎᒃ, ᐊᑕᐅᑎᒃᑰᖏᑦᑐᖅ.  

 ᐊᒥᓱᒐᓴᐃᑦ ᐊᖑᓇᓱᒃᑎᑦ ᑲᑐᔾᔨᖃᑎᒌᖏᓐᓄᑦ ᑲᑎᒪᔨᐅᔪᑦ ᐊᒻᒪᓗ ᓄᓇᓖᑦ ᓱᓕᔪᖅᓴᓐᖏᑦᑐᑦ ᓂᒋᐊᓃᑦᑐᑦ 

ᕿᑭᖅᑖᓘᑉ ᑐᒃᑐᖏᑦ ᐊᒥᓲᔪᓐᓃᖅᓯᒪᓂᖏᓐᓂᒃ. 

 ᐊᒥᓱᒐᓴᐃᑦ ᐊᖑᓇᓱᒃᑎᑦ ᑲᑐᔾᔨᖃᑎᒌᖏᓐᓄᑦ ᑲᑎᒪᔨᐅᔪᑦ ᓄᓇᓖᓪᓗ ᓱᓕᔪᖅᓴᖅᐳᑦ ᑐᒃᑐᐃᑦ ᐱᐅᓯᖃᕋᒥᒃ 

ᐊᒥᓱᕈᖅᐸᒃᓱᑎᒃ ᐊᒥᓲᔪᓐᓃᖅᐸᒃᓱᑎᒡᓗ. ᐆᒪᔪᐃᑦ ᐊᒥᓲᓗᐊᓕᕌᖓᒥᒃ, ᐊᒥᓲᔪᓐᓂᖅᐸᓪᓕᐊᓕᕋᑦᑕᕐᒪᑕ ᐊᒻᒪᓗ 

ᓄᓇᒥ ᓂᕿᒃᓴᔭᕆᕙᒃᑕᖏᑦ ᐱᕈᒃᑲᓐᓂᕐᒥᒍᑎᒃ ᐊᒥᕈᖅᐸᓪᓕᐊᓂᐊᕆᓪᓗᑎᒃ. 

 ᐃᓚᖏᑦ ᓄᓇᓖᑦ ᓱᓕᔪᖅᓴᖅᐳᑦ ᑐᒃᑐᖃᕐᓂᖏᑦ ᕿᑭᖅᑖᓘᑉ ᓂᒋᐊᓂ ᐊᒥᓲᔪᓐᓃᖅᐸᓪᓕᐊᓂᖏᓐᓂᒃ, 

ᐃᑲᔪᖅᓱᖅᓱᓂᒋᓪᓗ ᐃᓕᔭᐅᒍᑎᒃ ᐃᓕᑕᕆᔭᐅᓂᖅ ᒪᓕᒐᖅᑎᒍᑦ, ᐊᒻᒪᓗ ᐅᒃᐱᕈᓱᒃᓱᑎᒃ 

ᖃᐅᔨᒋᐊᖅᑕᐅᑦᑎᐊᒃᑲᓐᓂᖃᑦᑕᕆᐊᖃᕐᓂᖏᓐᓂᒃ. 

 ᓄᓇᓖᑦ ᐅᖃᐅᓯᖃᓚᐅᖅᑐᑦ ᐃᓱᒫᓘᑎᒋᔭᒥᓂᒃ ᐱᐅᓯᕆᔭᐅᕙᒃᑐᓂᒃ ᐊᑐᖅᑕᐅᕙᒃᑐᓂᒃ ᓈᓴᐃᓇᓱᖕᓂᖏᓐᓂᒃ 

ᑐᒃᑐᓂᒃ (ᓲᕐᓗ ᐆᒃᑑᑎᒋᓗᒍ ᖁᓕᒥᒎᓕᖕᓂᒃ ᐊᑐᖅᐸᒃᓱᑎᒃ) ᐊᒻᒪᓗ ᐃᓱᒪᒋᔭᐅᖁᔨᔪᑦ 

ᐸᒡᕕᓴᖏᓂᖅᓴᐅᔪᓐᓇᖅᑐᓂᒃ ᐊᑐᖁᔨᓪᓗᑎᒃ. 

 ᓄᓇᓖᑦ ᓇᓗᓇᐃᔭᐃᓚᐅᖅᑐᑦ ᑕᒪᒃᑯᐊ ᑯᒪᖃᓲᖑᓂᖏᑦ ᐊᒻᒪᓗ ᐊᒪᕈᐃᑦ ᐅᓗᕆᐊᓇᕈᑕᐅᔪᓐᓇᕐᓂᖏᓐᓂᒃ, 

ᐅᖃᐅᓯᖃᖅᓱᓂᓗ ᐱᐅᓂᖅᓴᒥᒃ ᑐᑭᓯᐅᒪᑦᑎᑕᐅᑎᐊᖃᑦᑕᕈᒪᓂᕐᒥᓂᒃ ᖃᓄᖅ ᑕᒪᒃᑯᐊ ᑯᒪᐃᑦ 

ᐱᑕᖃᓕᕐᓂᕐᒪᖔᑕ ᐊᒻᒪᓗ ᖃᓄᑎᒋ ᑐᒃᑐᓂᒃ ᐊᒃᑐᖅᓯᓯᒪᕙᖕᒪᖓᑕ. 

 ᐊᖑᓇᓱᒃᑎᑦ ᑲᑐᔾᔨᖃᑎᖐᖏᑦ ᓄᓇᓖᓪᓗ ᐃᓱᒫᓘᑎᖃᖅᑐᑦ ᐊᖑᓇᓱᒍᓐᓇᕐᓂᕐᒥᓄᑦ ᐱᔪᓐᓇᐅᑎᖏᓐᓂᒃ 

ᐊᒻᒪᓗ ᐃᓄᐃᑦ ᐃᓚᐅᑎᑕᐅᕙᓐᖏᓂᖏᓐᓂᒃ ᐃᓕᔭᐅᖁᔨᓕᕋᖓᒥᒃ ᐆᒪᔪᓂᒃ ᒪᓕᒐᖅᑎᒍᑦ 

ᐃᓕᑕᕆᔭᐅᖁᔭᐅᓕᖅᑐᓂᒃ.  

 

 

 

 



ᐆᒪᔪᐃᑦ ᐊᒥᓲᖏᓗᐊᓕᖅᑐᑦ ᐊᒻᒪᓗ ᐃᕝᕕᑦ  ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ– 2019 ᒫᔾᔨ 

  
 

 
 

ᒪᒃᐱᒐᖅ 14 ᑕᒪᐃᓐᓂᒃ ᐅᑯᓇᖓᑦ 14 
 

 

ᑖᒃᑯᐊ ᓄᓇᖑᐊᑦ ᑕᑯᒃᓴᐅᑎᑦᑎᕗᑦ ᐊᔾᔨᒌᖏᑦᑐᓂᒃ ᑐᒃᑐᖃᕐᕕᐅᕙᖕᓂᖏᓐᓂᒃ ᐃᓚᒋᔭᐅᔪᓂᒃ ᓇᐹᑐᖃᖏᑦᑐᕐᒥᐅᑕᓄᑦ ᑐᒃᑐᓄᑦ. 


